
ஈஶ்வரகீ³தா கூர்மபுராணே அத்⁴யாயா: 1-11

ப்ரத²மோऽத்⁴யாய:
ரு’ஷய ஊசு: ।
ப⁴வதா கதி²த:ஸம்யக் ஸர்க:³ஸ்வாயம்பு⁴வஸ்தத: ।
ப்³ரஹ்மாண்ட³ஸ்யாஸ்ய விஸ்தாரோ மந்வந்தரவிநிஶ்சய: ॥ 1.1॥
தத்ரேஶ்வரேஶ்வரோ தே³வோ வர்ணிபி⁴ர்த⁴ர்மதத்பரை: ।
ஜ்ஞாநயோக³ரதைர்நித்யமாராத்⁴ய: கதி²தஸ்த்வயா ॥ 1.2॥
தத்³வதா³ஶேஷஸம்ஸாரது:³க²நாஶமநுத்தமம் ।
ஜ்ஞாநம் ப்³ரஹ்மைகவிஷயம் யேந பஶ்யேம தத்பரம் ॥ 1.3॥
த்வம் ஹி நாராயண:ஸாக்ஷாத் க்ரு’ஷ்ணத்³வைபாயநாத் ப்ரபோ⁴ ।
அவாப்தாகி²லவிஜ்ஞாநஸ்தத்த்வாம் ப்ரு’ச்சா²மஹே புந: ॥ 1.4॥
ஶ்ருத்வா முநீநாம் தத்³வாக்யம் க்ரு’ஷ்ணத்³வைபாயநாத் ப்ரபு⁴ம் ।
ஸூத: பௌராணிக:ஸ்ம்ரு’த்வா பா⁴ஷிதும் ஹ்யுபசக்ரமே ॥ 1.5॥
அதா²ஸ்மிந்நந்தரே வ்யாஸ: க்ரு’ஷ்ணத்³வைபாயந:ஸ்வயம் ।
ஆஜகா³ம முநிஶ்ரேஷ்டா² யத்ர ஸத்ரம் ஸமாஸதே ॥ 1.6॥
தம் த்³ரு’ஷ்ட்வா வேத³வித்³வாம்ஸம் காலமேக⁴ஸமத்³யுதிம் ।
வ்யாஸம் கமலபத்ராக்ஷம் ப்ரணேமுர்த்³விஜபுங்க³வா: ॥ 1.7॥
பபாத த³ண்ட³வத்³பூ⁴மௌ த்³ரு’ஷ்ட்வாऽஸௌ லோமஹர்ஷண: ।
ப்ரத³க்ஷிணீக்ரு’த்ய கு³ரும் ப்ராஞ்ஜலி: பார்ஶ்வகோ³ऽப⁴வத் ॥ 1.8॥
ப்ரு’ஷ்டாஸ்தேऽநாமயம் விப்ரா: ஶௌநகாத்³யா மஹாமுநிம் ।
ஸமாஶ்வாஸ்யாஸநம் தஸ்மை தத்³யோக்³யம் ஸமகல்பயந் ॥ 1.9॥
அதை²தாநப்³ரவீத்³வாக்யம் பராஶரஸுத: ப்ரபு: ⁴ ।
கச்சிந்ந தபஸோ ஹாநி:ஸ்வாத்⁴யாயஸ்ய ஶ்ருதஸ்ய ச ॥ 1.10॥
தத:ஸ ஸூத:ஸ்வகு³ரும் ப்ரணம்யாஹ மஹாமுநிம் ।

ஜ்ஞாநம் தத்³ப்³ரஹ்மவிஷயம் முநீநாம் வக்துமர்ஹஸி ॥ 1.11॥
இமே ஹி முநய: ஶாந்தாஸ்தாபஸா த⁴ர்மதத்பரா: ।
ஶுஶ்ரூஷா ஜாயதே சைஷாம் வக்துமர்ஹஸி தத்த்வத: ॥ 1.12॥
ஜ்ஞாநம் விமுக்தித³ம் தி³வ்யம் யந்மே ஸாக்ஷாத் த்வயோதி³தம் ।
முநீநாம் வ்யாஹ்ரு’தம் பூர்வம் விஷ்ணுநா கூர்மரூபிணா ॥ 1.13॥
ஶ்ருத்வா ஸூதஸ்ய வசநம் முநி:ஸத்யவதீஸுத: ।
ப்ரணம்ய ஶிரஸா ருத்³ரம் வச: ப்ராஹ ஸுகா²வஹம் ॥ 1.14॥
வ்யாஸ உவாச ।
வக்ஷ்யே தே³வோ மஹாதே³வ: ப்ரு’ஷ்டோ யோகீ³ஶ்வரை: புரா ।
ஸநத்குமாரப்ரமுகை:²ஸ ஸ்வயம் ஸமபா⁴ஷத ॥ 1.15॥
ஸநத்குமார:ஸநகஸ்ததை²வ ச ஸநந்த³ந: ।
அங்கி³ரா ருத்³ரஸஹிதோ ப்⁴ரு’கு:³ பரமத⁴ர்மவித் ॥ 1.16॥
கணாத:³ கபிலோ யோகீ³ வாமதே³வோ மஹாமுநி: ।
ஶுக்ரோ வஸிஷ்டோ² ப⁴க³வாந் ஸர்வே ஸம்யதமாநஸா: ॥ 1.17॥
பரஸ்பரம் விசார்யைதே ஸம்ஶயாவிஷ்டசேதஸ: ।
தப்தவந்தஸ்தபோ கோ⁴ரம் புண்யே ப³த³ரிகாஶ்ரமே ॥ 1.18॥
அபஶ்யம்ஸ்தே மஹாயோக³ம்ரு’ஷிம் த⁴ர்மஸுதம் ஶுசிம் ।
நாராயணமநாத்³யந்தம் நரேண ஸஹிதம் ததா³ ॥ 1.19॥
ஸம்ஸ்தூய விவிதை:⁴ ஸ்தோத்ரை:ஸர்வே வேத³ஸமுத்³ப⁴வை: ।
ப்ரணேமுர்ப⁴க்திஸம்யுக்தா யோகி³நோ யோக³வித்தமம் ॥ 1.20॥
விஜ்ஞாய வாஞ்சி²தம் தேஷாம் ப⁴க³வாநபி ஸர்வவித் ।
ப்ராஹ க³ம்பீ⁴ரயா வாசா கிமர்த²ம் தப்யதே தப: ॥ 1.21॥
அப்³ருவந் ஹ்ரு’ஷ்டமநஸோ விஶ்வாத்மாநம் ஸநாதநம் ।
ஸாக்ஷாந்நாராயணம் தே³வமாக³தம் ஸித்³தி⁴ஸூசகம் ॥ 1.22॥
வயம் ஸம்ஶயமாபந்நா:ஸர்வே வை ப்³ரஹ்மவாதி³ந: ।
ப⁴வந்தமேகம் ஶரணம் ப்ரபந்நா: புருஷோத்தமம் ॥ 1.23॥
த்வம் வேத்ஸி பரமம் கு³ஹ்யம் ஸர்வந்து ப⁴க³வாந்ரு’ஷி: ।
நாராயண:ஸ்வயம் ஸாக்ஷாத் புராணோऽவ்யக்தபூருஷ: ॥ 1.24॥

2 sanskritdocuments.org



ஈஶ்வரகீ³தா கூர்மபுராணே அத்⁴யாயா: 1-11

நஹ்யந்யோ வித்³யதே வேத்தா த்வாம்ரு’தே பரமேஶ்வரம் ।
ஶுஶ்ரூஷாऽஸ்மாகமகி²லம்ஸம்ஶயம் சே²த்துமர்ஹஸி॥ 1.25॥ (ஸத்வமஸ்மாகமசலம்)

கிம் காரணமித³ம் க்ரு’த்ஸ்நம் கோऽநுஸம்ஸரதே ஸதா³ ।
கஶ்சிதா³த்மா ச கா முக்தி:ஸம்ஸார: கிந்நிமித்தக: ॥ 1.26॥
க:ஸம்ஸாரபதீஶாந: கோ வா ஸர்வம் ப்ரபஶ்யதி ।
கிம் தத் பரதரம் ப்³ரஹ்ம ஸர்வம் நோ வக்துமர்ஹஸி ॥ 1.27॥
ஏவமுக்தா து முநய: ப்ராபஶ்யந் புருஷோத்தமம் ।
விஹாய தாபஸம் ரூபம் ஸம்ஸ்தி²தம் ஸ்வேந தேஜஸா ॥ 1.28॥
விப்⁴ராஜமாநம் விமலம் ப்ரபா⁴மண்ட³லமண்டி³தம் ।
ஶ்ரீவத்ஸவக்ஷஸம் தே³வம் தப்தஜாம்பூ³நத³ப்ரப⁴ம் ॥ 1.29॥
ஶங்க²சக்ரக³தா³பாணிம் ஶார்ங்க³ஹஸ்தம் ஶ்ரியாऽऽவ்ரு’தம் ।
ந த்³ரு’ஷ்டஸ்தத்க்ஷணாதே³வ நரஸ்தஸ்யைவ தேஜஸா ॥ 1.30॥
தத³ந்தரே மஹாதே³வ: ஶஶாங்காங்கிதஶேக²ர: ।
ப்ரஸாதா³பி⁴முகோ² ருத்³ர: ப்ராது³ராஸீந்மஹேஶ்வர: ॥ 1.31॥
நிரீக்ஷ்ய தே ஜக³ந்நாத²ம் த்ரிநேத்ரம் சந்த்³ரபூ⁴ஷணம் ।
துஷ்டபு³ர்ஹ்ரு’ஷ்டமநஸோ ப⁴க்த்யா தம் பரமேஶ்வரம் ॥ 1.32॥
ஜயேஶ்வர மஹாதே³வ ஜய பூ⁴தபதே ஶிவ ।
ஜயாஶேஷமுநீஶாந தபஸாऽபி⁴ப்ரபூஜித ॥ 1.33॥
ஸஹஸ்ரமூர்தே விஶ்வாத்மந் ஜக³த்³யந்த்ரப்ரவர்த்தக ।
ஜயாநந்த ஜக³ஜ்ஜந்மத்ராணஸம்ஹாரகாரக ॥ 1.34॥
ஸஹஸ்ரசரணேஶாந ஶம்போ⁴ யோகீ³ந்த்³ரவந்தி³த ।
ஜயாம்பி³காபதே தே³வ நமஸ்தே பரமேஶ்வர ॥ 1.35॥
ஸம்ஸ்துதோ ப⁴க³வாநீஶஸ்த்ர்யம்ப³கோ ப⁴க்தவத்ஸல: ।
ஸமாலிங்க்³ய ஹ்ரு’ஷீகேஶம் ப்ராஹ க³ம்பீ⁴ரயா கி³ரா ॥ 1.36॥
கிமர்த²ம் புண்ட³ரீகாக்ஷ முநீந்த்³ரா ப்³ரஹ்மவாதி³ந: ।
இமம் ஸமாக³தா தே³ஶம் கிம் வா கார்யம் மயாऽச்யுத ॥ 1.37॥
ஆகர்ண்ய ப⁴க³வத்³வாக்யம் தே³வதே³வோ ஜநார்த³ந: ।

ப்ராஹ தே³வோ மஹாதே³வம் ப்ரஸாதா³பி⁴முக²ம் ஸ்தி²தம் ॥ 1.38॥
இமே ஹி முநயோ தே³வ தாபஸா:க்ஷீணகல்பஷா: ।
அப்⁴யாக³தாநாம் ஶரணம் ஸம்யக்³த³ர்ஶநகாங்க்ஷிணாம் ॥ 1.39॥
யதி³ ப்ரஸந்நோ ப⁴க³வாந் முநீநாம் பா⁴விதாத்மநாம் ।
ஸந்நிதௌ⁴ மம தஜ்ஜ்ஞாநம் தி³வ்யம் வக்துமிஹார்ஹஸி ॥ 1.40॥
த்வம் ஹி வேத்ஸி ஸ்வமாத்மாநம் ந ஹ்யந்யோ வித்³யதே ஶிவ ।
ததஸ்த்வமாத்மநாऽऽத்மாநம் முநீந்த்³ரேப்⁴ய: ப்ரத³ர்ஶய ॥ 1.41॥
ஏவமுக்த்வா ஹ்ரு’ஷீகேஶ: ப்ரோவாச முநிபுங்க³வாந் ।
ப்ரத³ர்ஶயந் யோக³ஸித்³தி⁴ம் நிரீக்ஷ்ய வ்ரு’ஷப⁴த்⁴வஜம் ॥ 1.42॥
ஸந்த³ர்ஶநாந்மஹேஶஸ்ய ஶங்கரஸ்யாத² ஶூலிந: ।
க்ரு’தார்த²ம் ஸ்வயமாத்மாநம் ஜ்ஞாதுமர்ஹத² தத்த்வத: ॥ 1.43॥
த்³ரஷ்டுமர்ஹத² விஶ்வேஶம் ப்ரத்யக்ஷம் புரத:ஸ்தி²தம் ।
மமைவ ஸந்நிதா⁴வேவ யதா²வத்³வக்துமீஶ்வர: ॥ 1.44॥
நிஶம்ய விஷ்ணோர்வசநம் ப்ரணம்ய வ்ரு’ஷப⁴த்⁴வஜம் ।
ஸநத்குமாரப்ரமுகா:² ப்ரு’ச்ச²ந்தி ஸ்ம மஹேஶ்வரம் ॥ 1.45॥
அதா²ஸ்மிந்நந்தரே தி³வ்யமாஸநம் விமலம் ஶிவம் ।
கிமப்யசிந்த்யம் க³க³நாதீ³ஶ்வரார்தே²ஸமுத்³ப³பௌ⁴ ॥ 1.46॥
தத்ராஸஸாத³ யோகா³த்மா விஷ்ணுநா ஸஹ விஶ்வக்ரு’த் ।
தேஜஸா பூரயந் விஶ்வம் பா⁴தி தே³வோ மஹேஶ்வர: ॥ 1.47॥
ததோ தே³வாதி³தே³வேஶம் ஶங்கரம் ப்³ரஹ்மவாதி³ந: ।
விப்⁴ராஜமாநம் விமலே தஸ்மிந் த³த்³ரு’ஶுராஸநே ॥ 1.48॥
யம் ப்ரபஶ்யந்தி யோக³ஸ்தா:²ஸ்வாத்மந்யாத்மாநமீஶ்வரம் ।
அநந்யதேஜஸம் ஶாந்தம் ஶிவம் த³த்³ரு’ஶிரே கில ॥ 1.49॥
யத: ப்ரஸூதிர்பூ⁴தாநாம் யத்ரைதத் ப்ரவிலீயதே ।
தமாஸநஸ்த²ம் பூ⁴தாநாமீஶம் த³த்³ரு’ஶிரே கில ॥ 1.50॥
யத³ந்தரா ஸர்வமேதத்³யதோऽபி⁴ந்நமித³ம் ஜக³த் ।
ஸவாஸுதே³வமாஸீநம் தமீஶம் த³த்³ரு’ஶு: கில ॥ 1.51॥

ப்ரோவாச ப்ரு’ஷ்டோ ப⁴க³வாந் முநீநாம் பரமேஶ்வர: ।
நிரீக்ஷ்ய புண்ட³ரீகாக்ஷம் ஸ்வாத்மயோக³மநுத்தமம் ॥ 1.52॥
தச்ச்²ரு’ணுத்⁴வம் யதா²ந்யாயமுச்யமாநம் மயாऽநகா: ⁴ ।
ப்ரஶாந்தமாநஸா:ஸர்வே ஜ்ஞாநமீஶ்வரபா⁴ஷிதம் ॥ 1.53॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) ப்ரத²மோऽத்⁴யாய: ॥ 1॥

த்³விதீயோऽத்⁴யாய:
ஈஶ்வர உவாச ।
அவாச்யமேதத்³விஜ்ஞாநமாத்மகு³ஹ்யம் ஸநாதநம் ।
யந்ந தே³வா விஜாநந்தி யதந்தோऽபி த்³விஜாதய: ॥ 2.1॥
இத³ம் ஜ்ஞாநம் ஸமாஶ்ரித்ய ப்³ரஹ்மபூ⁴தா த்³விஜோத்தமா: ।
ந ஸம்ஸாரம் ப்ரபத்³யந்தே பூர்வேऽபி ப்³ரஹ்மவாதி³ந: ॥ 2.2॥
கு³ஹ்யாத்³கு³ஹ்யதமம் ஸாக்ஷாத்³கோ³பநீயம் ப்ரயத்நத: ।
வக்ஷ்யே ப⁴க்திமதாமத்³ய யுஷ்மாகம் ப்³ரஹ்மவாதி³நாம் ॥ 2.3॥
ஆத்மாயம் கேவல:ஸ்வச்ச:² ஶுத்³த: ⁴ ஸூக்ஷ்ம:ஸநாதந: ।
அஸ்தி ஸர்வாந்தர:ஸாக்ஷாச்சிந்மாத்ரஸ்தமஸ: பர: ॥ 2.4॥
ஸோऽந்தர்யாமீ ஸ புருஷ:ஸ ப்ராண:ஸ மஹேஶ்வர: ।
ஸ காலோऽத்ர தத³வ்யக்தம் ஸ ஏவேத³மிதி ஶ்ருதி: ॥ 2.5॥
அஸ்மாத்³விஜாயதே விஶ்வமத்ரைவ ப்ரவிலீயதே ।
ஸ மாயீ மாயயா ப³த்³த:⁴ கரோதி விவிதா⁴ஸ்தநூ: ॥ 2.6॥
ந சாப்யயம் ஸம்ஸரதி ந ச ஸம்ஸாரமய: ப்ரபு: ⁴ ।
நாயம் ப்ரு’த்²வீ ந ஸலிலம் ந தேஜ: பவநோ நப:⁴ ॥ 2.7॥
ந ப்ராணோ ந மநோऽவ்யக்தம் ந ஶப்³த:³ஸ்பர்ஶ ஏவ ச ।
ந ரூபரஸக³ந்தா⁴ஶ்ச நாஹம் கர்த்தா ந வாக³பி ॥ 2.8॥
ந பாணிபாதௌ³ நோ பாயுர்ந சோபஸ்த²ம் த்³விஜோத்தமா: ।
ந கர்த்தா ந ச போ⁴க்தா வா ந ச ப்ரக்ரு’திபூருஷௌ ॥ 2.9॥
ந மாயா நைவ ச ப்ராணா சைதந்யம் பரமார்த²த: ।

யதா² ப்ரகாஶதமஸோ:ஸம்ப³ந்தோ⁴ நோபபத்³யதே ॥ 2.10॥
தத்³வதை³க்யம் ந ஸம்ப³ந்த:⁴ ப்ரபஞ்சபரமாத்மநோ: ।
சா²யாதபௌ யதா² லோகே பரஸ்பரவிலக்ஷணௌ ॥ 2.11॥
தத்³வத் ப்ரபஞ்சபுருஷௌ விபி⁴ந்நௌ பரமார்த²த: ।
ததா²த்மா மலிநோऽஸ்ரு’ஷ்டோ விகாரீ ஸ்யாத் ஸ்வபா⁴வத: ॥ 2.12॥
நஹி தஸ்ய ப⁴வேந்முக்திர்ஜந்மாந்தரஶதைரபி ।
பஶ்யந்தி முநயோ யுக்தா:ஸ்வாத்மாநம் பரமார்த²த: ॥ 2.13॥
விகாரஹீநம் நிர்து:³க²மாநந்தா³த்மாநமவ்யயம் ।
அஹம் கர்த்தா ஸுகீ² து:³கீ² க்ரு’ஶ:ஸ்தூ²லேதி யா மதி: ॥ 2.14॥
ஸா சாஹங்காரகர்த்ரு’த்வாதா³த்மந்யாரோப்யதே ஜநை: ।
வத³ந்தி வேத³வித்³வாம்ஸ:ஸாக்ஷிணம் ப்ரக்ரு’தே: பரம் ॥ 2.15॥
போ⁴க்தாரமக்ஷரம் ஶுத்³த⁴ம் ஸர்வத்ர ஸமவஸ்தி²தம் ।
தஸ்மாத³ஜ்ஞாநமூலோ ஹி ஸம்ஸார:ஸர்வதே³ஹிநாம் ॥ 2.16॥
அஜ்ஞாநாத³ந்யதா² ஜ்ஞாநாத் தத்த்வம் ப்ரக்ரு’திஸங்க³தம் ।
நித்யோதி³தம் ஸ்வயம் ஜ்யோதி:ஸர்வக:³ புருஷ: பர: ॥ 2.17॥
அஹங்காராவிவேகேந கர்த்தாஹமிதி மந்யதே ।
பஶ்யந்தி ரு’ஷயோऽவ்யக்தம் நித்யம் ஸத³ஸதா³த்மகம் ॥ 2.18॥
ப்ரதா⁴நம் ப்ரக்ரு’திம் பு³த்³த்⁴வா காரணம் ப்³ரஹ்மவாதி³ந: ।
தேநாயம் ஸங்க³தோ ஹ்யாத்மா கூடஸ்தோ²ऽபி நிரஞ்ஜந: ॥ 2.19॥
ஸ்வாத்மாநமக்ஷரம் ப்³ரஹ்ம நாவபு³த்³த்⁴யேத தத்த்வத: ।
அநாத்மந்யாத்மவிஜ்ஞாநம் தஸ்மாத்³து:³க²ம் ததே²ரிதம் ॥ 2.20॥
ராக³த்³வேஷாத³யோ தோ³ஷா:ஸர்வே ப்⁴ராந்திநிப³ந்த⁴நா: ।
கர்மாண்யஸ்ய ப⁴வேத்³தோ³ஷ: புண்யாபுண்யமிதி ஸ்தி²தி: ॥ 2.21॥
தத்³வஶாதே³வ ஸர்வேஷாம் ஸர்வதே³ஹஸமுத்³ப⁴வ: ।
நித்ய:ஸர்வத்ரகோ³ஹ்யாத்மா கூடஸ்தோ² தோ³ஷவர்ஜித: ॥ 2.22॥
ஏக:ஸ பி⁴த்³யதே ஶக்த்யா மாயயா ந ஸ்வபா⁴வத: ।
தஸ்மாத³த்³வைதமேவாஹுர்முநய: பரமார்த²த: ॥ 2.23॥

பே⁴தோ³ வ்யக்தஸ்வபா⁴வேந ஸா ச மாயாऽऽத்மஸம்ஶ்ரயா ।
யதா²ஹிதூ⁴மஸம்பர்காந்நாகாஶோ மலிநோ ப⁴வேத் ॥ 2.24॥
அந்த:கரணஜைர்பா⁴வைராத்மா தத்³வந்ந லிப்யதே ।
யதா²ஸ்வப்ரப⁴யா பா⁴தி கேவல:ஸ்ப²டிகோऽமல: ॥ 2.25॥
உபாதி⁴ஹீநோ விமலஸ்ததை²வாத்மா ப்ரகாஶதே ।
ஜ்ஞாநஸ்வரூபமேவாஹுர்ஜக³தே³தத்³விசக்ஷணா: ॥ 2.26॥
அர்த²ஸ்வரூபமேவாந்யே பஶ்யந்த்யந்யே குத்³ரு’ஷ்டய: ।
கூடஸ்தோ² நிர்கு³ணோ வ்யாபீ சைதந்யாத்மா ஸ்வபா⁴வத: ॥ 2.27॥
த்³ரு’ஶ்யதே ஹ்யர்த²ரூபேண புருஷைர்ஜ்ஞாநத்³ரு’ஷ்டிபி: ⁴ ।
யதா²ஸ லக்ஷ்யதே ரக்த: கேவல:ஸ்ப²டிகோ ஜநை: ॥ 2.28॥
ரக்திகாத்³யுபதா⁴நேந தத்³வத் பரமபூருஷ: ।
தஸ்மாதா³த்மாऽக்ஷர: ஶுத்³தோ⁴ நித்ய:ஸர்வக³தோऽவ்யய: ॥ 2.29॥
உபாஸிதவ்யோ மந்தவ்ய: ஶ்ரோதவ்யஶ்ச முமுக்ஷுபி: ⁴ ।
யதா³ மநஸி சைதந்யம் பா⁴தி ஸர்வத்ரக³ம் ஸதா³ ॥ 2.30॥
யோகி³நோऽவ்யவதா⁴நேந ததா³ஸம்பத்³யதே ஸ்வயம் । (யோகி³ந:ஶ்ரத்³த³தா⁴நஸ்ய)
யதா³ஸர்வாணி பூ⁴தாநி ஸ்வாத்மந்யேவாபி⁴பஶ்யதி ॥ 2.31॥
ஸர்வபூ⁴தேஷு சாத்மாநம் ப்³ரஹ்ம ஸம்பத்³யதே ததா³ ।
யதா³ஸர்வாணி பூ⁴தாநி ஸமாதி⁴ஸ்தோ² ந பஶ்யதி ॥ 2.32॥
ஏகீபூ⁴த: பரேணாஸௌ ததா³ ப⁴வதி கேவலம் ।
யதா³ஸர்வே ப்ரமுச்யந்தே காமா யேऽஸ்ய ஹ்ரு’தி³ஸ்தி²தா: ॥ 2.33॥
ததா³ऽஸாவம்ரு’தீபூ⁴த: க்ஷேமம் க³ச்ச²தி பண்டி³த: ।
யதா³ பூ⁴தப்ரு’த²க்³பா⁴வமேகஸ்த²மநுபஶ்யதி ॥ 2.34॥
தத ஏவ ச விஸ்தாரம் ப்³ரஹ்ம ஸம்பத்³யதே ததா³ ।
யதா³ பஶ்யதி சாத்மாநம் கேவலம் பரமார்த²த: ॥ 2.35॥
மாயாமாத்ரம் ஜக³த் க்ரு’த்ஸ்நம் ததா³ ப⁴வதி நிர்வ்ரு’த: ॥ 2.36॥
யதா³ ஜந்மஜராது:³க²வ்யாதீ⁴நாமேகபே⁴ஷஜம் ।
கேவலம் ப்³ரஹ்மவிஜ்ஞாநம் ஜாயதேऽஸௌ ததா³ ஶிவ: ॥ 2.37॥

யதா² நதீ³நதா³ லோகே ஸாக³ரேணைகதாம் யயு: ।
தத்³வதா³த்மாऽக்ஷரேணாஸௌ நிஷ்கலேநைகதாம் வ்ரஜேத் ॥ 2.38॥
தஸ்மாத்³விஜ்ஞாநமேவாஸ்தி ந ப்ரபஞ்சோ ந ஸம்ஸ்ரு’தி: ।
அஜ்ஞாநேநாவ்ரு’தம் லோகோ விஜ்ஞாநம் தேந முஹ்யதி ॥ 2.39॥
தஜ்ஜ்ஞாநம் நிர்மலம் ஸூக்ஷ்மம் நிர்விகல்பம் தத³வ்யயம் ।
அஜ்ஞாநமிதரத் ஸர்வம் விஜ்ஞாநமிதி தந்மதம் ॥ 2.40॥
ஏதத்³வ: கதி²தம் ஸாங்க்²யம் பா⁴ஷிதம் ஜ்ஞாநமுத்தமம் ।
ஸர்வவேதா³ந்தஸாரம் ஹி யோக³ஸ்தத்ரைகசித்ததா ॥ 2.41॥
யோகா³த் ஸஞ்ஜாயதே ஜ்ஞாநம் ஜ்ஞாநாத்³யோக:³ ப்ரவர்த்ததே ।
யோக³ஜ்ஞாநாபி⁴யுக்தஸ்ய நாவாப்யம் வித்³யதே க்வசித் ॥ 2.42॥
யதே³வ யோகி³நோ யாந்தி ஸாங்க்²யைஸ்தத³தி⁴க³ம்யதே ।
ஏகம் ஸாங்க்²யம் ச யோக³ம் ச ய: பஶ்யதி ஸ தத்த்வவித் ॥ 2.43॥
அந்யே ச யோகி³நோ விப்ரா ஐஶ்வர்யாஸக்தசேதஸ: ।
மஜ்ஜந்தி தத்ர தத்ரைவ யே சாந்யே குண்ட²பு³த்³த⁴ய: ॥ 2.44॥
யத்தத் ஸர்வக³தம் தி³வ்யமைஶ்வர்யமசலம் மஹத் ।
ஜ்ஞாநயோகா³பி⁴யுக்தஸ்து தே³ஹாந்தே தத³வாப்நுயாத் ॥ 2.45॥
ஏஷ ஆத்மாऽஹமவ்யக்தோ மாயாவீ பரமேஶ்வர: ।
கீர்தித:ஸர்வவேதே³ஷு ஸர்வாத்மா ஸர்வதோமுக:² ॥ 2.46॥
ஸர்வகாம:ஸர்வரஸ:ஸர்வக³ந்தோ⁴ऽஜரோऽமர: ।
ஸர்வத: பாணிபாதோ³ऽஹமந்தர்யாமீ ஸநாதந: ॥ 2.47॥
அபாணிபாதோ³ ஜவநோ க்³ரஹீதா ஹ்ரு’தி³ஸம்ஸ்தி²த: ।
அசக்ஷுரபி பஶ்யாமி ததா²ऽகர்ண: ஶ‍்ரு’ணோம்யஹம் ॥ 2.48॥
வேதா³ஹம் ஸர்வமேவேத³ம் ந மாம் ஜாநாதி கஶ்சந ।
ப்ராஹுர்மஹாந்தம் புருஷம் மாமேகம் தத்த்வத³ர்ஶிந: ॥ 2.49॥
பஶ்யந்தி ரு’ஷயோ ஹேதுமாத்மந:ஸூக்ஷ்மத³ர்ஶிந: ।
நிர்கு³ணாமலரூபஸ்ய யத்ததை³ஶ்வர்யமுத்தமம் ॥ 2.50॥
யந்ந தே³வா விஜாநந்தி மோஹிதா மம மாயயா ।
வக்ஷ்யே ஸமாஹிதா யூயம் ஶ‍்ரு’ணுத்⁴வம் ப்³ரஹ்மவாதி³ந: ॥ 2.51॥

நாஹம் ப்ரஶாஸ்தா ஸர்வஸ்ய மாயாதீத:ஸ்வபா⁴வத: ।
ப்ரேரயாமி ததா²பீத³ம் காரணம் ஸூரயோ விது:³ ॥ 2.52॥
யந்மே கு³ஹ்யதமம் தே³ஹம் ஸர்வக³ம் தத்த்வத³ர்ஶிந: ।
ப்ரவிஷ்டா மம ஸாயுஜ்யம் லப⁴ந்தே யோகி³நோऽவ்யயம் ॥ 2.53॥
தேஷாம் ஹி வஶமாபந்நா மாயா மே விஶ்வரூபிணீ ।
லப⁴ந்தே பரமம் ஶுத்³த⁴ம் நிர்வாணம் தே மயா ஸஹ ॥ 2.54॥
ந தேஷாம் புநராவ்ரு’த்தி: கல்பகோடிஶதைரபி ।
ப்ரஸாதா³ந்மம யோகீ³ந்த்³ரா ஏதத்³வேதா³நுஶாஸநம் ॥ 2.55॥
தத்புத்ரஶிஷ்யயோகி³ப்⁴யோ தா³தவ்யம் ப்³ரஹ்மவாதி³பி: ⁴ ।
மது³க்தமேதத்³விஜ்ஞாநம் ஸாங்க்²யம் யோக³ஸமாஶ்ரயம் ॥ 2.56॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) த்³விதீயோऽத்⁴யாய: ॥ 2॥

த்ரு’தீயோऽத்⁴யாய:
ஈஶ்வர உவாச ।
அவ்யக்தாத³ப⁴வத் கால: ப்ரதா⁴நம் புருஷ: பர: ।
தேப்⁴ய:ஸர்வமித³ம் ஜாதம் தஸ்மாத்³ப்³ரஹ்மமயம் ஜக³த் ॥ 3.1॥
ஸர்வத: பாணிபாதா³ந்தம் ஸர்வதோऽக்ஷிஶிரோமுக²ம் ।
ஸர்வத: ஶ்ருதிமல்லோகே ஸர்வமாவ்ரு’த்ய திஷ்ட²தி ॥ 3.2॥
ஸர்வேந்த்³ரியகு³ணாபா⁴ஸம் ஸர்வேந்த்³ரியவிவர்ஜிதம் ।
ஸர்வாதா⁴ரம் ஸதா³நந்த³மவ்யக்தம் த்³வைதவர்ஜிதம் ॥ 3.3॥
ஸர்வோபமாநரஹிதம் ப்ரமாணாதீதகோ³சரம் ।
நிர்விகல்பம் நிராபா⁴ஸம் ஸர்வாவாஸம் பராம்ரு’தம் ॥ 3.4॥
அபி⁴ந்நம் பி⁴ந்நஸம்ஸ்தா²நம் ஶாஶ்வதம் த்⁴ருவமவ்யயம் ।
நிர்கு³ணம் பரமம் வ்யோம தஜ்ஜ்ஞாநம் ஸூரயோ விது:³ ॥ 3.5॥
ஸ ஆத்மா ஸர்வபூ⁴தாநாம் ஸ பா³ஹ்யாப்⁴யந்தர: பர: ।
ஸோऽஹம் ஸர்வத்ரக:³ ஶாந்தோ ஜ்ஞாநாத்மா பரமேஶ்வர: ॥ 3.6॥

மயா ததமித³ம் விஶ்வம் ஜக³த³வ்யக்தமூர்திநா ।
மத்ஸ்தா²நி ஸர்வபூ⁴தாநி யஸ்தம் வேத³ஸ வேத³வித் ॥ 3.7॥
ப்ரதா⁴நம் புருஷம் சைவ தத்³வஸ்து ஸமுதா³ஹ்ரு’தம் ।
தயோரநாதி³ருத்³தி³ஷ்ட: கால:ஸம்யோக³ஜ: பர: ॥ 3.8॥
த்ரயமேதத³நாத்³யந்தமவ்யக்தே ஸமவஸ்தி²தம் ।
ததா³த்மகம் தத³ந்யத் ஸ்யாத் தத்³ரூபம் மாமகம் விது:³ ॥ 3.9॥
மஹதா³த்³யம் விஶேஷாந்தம் ஸம்ப்ரஸூதேऽகி²லம் ஜக³த் ।
யா ஸா ப்ரக்ரு’திருத்³தி³ஷ்டா மோஹிநீ ஸர்வதே³ஹிநாம் ॥ 3.10॥
புருஷ: ப்ரக்ரு’திஸ்தோ²ஹி பு⁴ங்க்தே ய: ப்ராக்ரு’தாந் கு³ணாந் ।
அஹங்காரவிமுக்தத்வாத் ப்ரோச்யதே பஞ்சவிம்ஶக: ॥ 3.11॥
ஆத்³யோ விகார: ப்ரக்ரு’தேர்மஹாநிதி ச கத்²யதே ।
விஜ்ஞாத்ரு’ஶக்திர்விஜ்ஞாநாத் ஹ்யஹங்காரஸ்தது³த்தி²த: ॥ 3.12॥
ஏக ஏவ மஹாநாத்மா ஸோऽஹங்காரோऽபி⁴தீ⁴யதே ।
ஸ ஜீவ: ஸோऽந்தராத்மேதி கீ³யதே தத்த்வசிந்தகை: ॥ 3.13॥
தேந வேத³யதே ஸர்வம் ஸுக²ம் து:³க²ம் ச ஜந்மஸு ।
ஸ விஜ்ஞாநாத்மகஸ்தஸ்ய மந:ஸ்யாது³பகாரகம் ॥ 3.14॥
தேநாபி தந்மயஸ்தஸ்மாத் ஸம்ஸார: புருஷஸ்ய து ।
ஸ சாவிவேக: ப்ரக்ரு’தௌ ஸங்கா³த் காலேந ஸோऽப⁴வத் ॥ 3.15॥
கால:ஸ்ரு’ஜதி பூ⁴தாநி கால:ஸம்ஹரதி ப்ரஜா: ।
ஸர்வே காலஸ்ய வஶகா³ ந கால: கஸ்யசித்³வஶே ॥ 3.16॥
ஸோऽந்தரா ஸர்வமேவேத³ம் நியச்ச²தி ஸநாதந: ।
ப்ரோச்யதே ப⁴க³வாந் ப்ராண:ஸர்வஜ்ஞ: புருஷோத்தம: ॥ 3.17॥
ஸர்வேந்த்³ரியேப்⁴ய: பரமம் மந ஆஹுர்மநீஷிண: ।
மநஸஶ்சாப்யஹங்காரமஹங்காராந்மஹாந் பர: ॥ 3.18॥
மஹத: பரமவ்யக்தமவ்யக்தாத் புருஷ: பர: ।
புருஷாத்³ப⁴க³வாந் ப்ராணஸ்தஸ்ய ஸர்வமித³ம் ஜக³த் ॥ 3.19॥
ப்ராணாத் பரதரம் வ்யோம வ்யோமாதீதோऽக்³நிரீஶ்வர: ।
ஸோऽஹம் ப்³ரஹ்மாவ்யய: ஶாந்தோ ஜ்ஞாநாத்மா பரமேஶ்வர: ।

10 sanskritdocuments.org



ஈஶ்வரகீ³தா கூர்மபுராணே அத்⁴யாயா: 1-11

நாஸ்தி மத்த: பரம் பூ⁴தம் மாம் ச விஜ்ஞாய முச்யதே ॥ 3.20॥
நித்யம் ஹி நாஸ்தி ஜக³தி பூ⁴தம் ஸ்தா²வரஜங்க³மம் ।
ரு’தே மாமேகமவ்யக்தம் வ்யோமரூபம் மஹேஶ்வரம் ॥ 3.21॥
ஸோऽஹம் ஸ்ரு’ஜாமி ஸகலம் ஸம்ஹராமி ஸதா³ ஜக³த் ।
மாயீ மாயாமயோ தே³வ: காலேந ஸஹ ஸங்க³த: ॥ 3.22॥
மத்ஸந்நிதா⁴வேஷ கால: கரோதி ஸகலம் ஜக³த் ।
நியோஜயத்யநந்தாத்மா ஹ்யேதத்³வேதா³நுஶாஸநம் ॥ 3.23॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) த்ரு’தீயோऽத்⁴யாய: ॥ 3॥

சதுர்தோ²ऽத்⁴யாய:
ஈஶ்வர உவாச ।
வக்ஷ்யே ஸமாஹிதா யூயம் ஶ‍்ரு’ணுத்⁴வம் ப்³ரஹ்மவாதி³ந: ।
மாஹாத்ம்யம் தே³வதே³வஸ்ய யேநே ஸர்வம் ப்ரவர்த்ததே ॥ 4.1॥
நாஹம் தபோபி⁴ர்விவிதை⁴ர்ந தா³நேந ந சேஜ்யயா ।
ஶக்யோ ஹி புருஷைர்ஜ்ஞாதும்ரு’தே ப⁴க்திமநுத்தமாம் ॥ 4.2॥
அஹம் ஹி ஸர்வபா⁴வாநாமந்தஸ்திஷ்டா²மி ஸர்வக:³ ।
மாம் ஸர்வஸாக்ஷிணம் லோகோ ந ஜாநாதி முநீஶ்வரா: ॥ 4.3॥
யஸ்யாந்தரா ஸர்வமித³ம் யோ ஹி ஸர்வாந்தக: பர: ।
ஸோऽஹம் தா⁴தா விதா⁴தா ச காலோऽக்³நிர்விஶ்வதோமுக:² ॥ 4.4॥
ந மாம் பஶ்யந்தி முநய:ஸர்வே பித்ரு’தி³வௌகஸ: ।
ப்³ரஹ்மா ச மநவ: ஶக்ரோ யே சாந்யே ப்ரதி²தௌஜஸ: ॥ 4.5॥
க்³ரு’ணந்தி ஸததம் வேதா³ மாமேகம் பரமேஶ்வரம் ।
யஜந்தி விவிதை⁴ரக்³நிம் ப்³ராஹ்மணா வைதி³கைர்மகை:² ॥ 4.6॥
ஸர்வே லோகா நமஸ்யந்தி ப்³ரஹ்மா லோகபிதாமஹ: ।
த்⁴யாயந்தி யோகி³நோ தே³வம் பூ⁴தாதி⁴பதிமீஶ்வரம் ॥ 4.7॥
அஹம் ஹி ஸர்வஹவிஷாம் போ⁴க்தா சைவ ப²லப்ரத:³ ।
ஸர்வதே³வதநுர்பூ⁴த்வா ஸர்வாத்மா ஸர்வஸம்ப்லுத: ॥ 4.8॥

IshvaragItAkUrmaP.pdf 11



ஈஶ்வரகீ³தா கூர்மபுராணே அத்⁴யாயா: 1-11

மாம் பஶ்யந்தீஹ வித்³வாம்ஸோ தா⁴ர்மிகா வேத³வாதி³ந: ।
தேஷாம் ஸந்நிஹிதோ நித்யம் யே ப⁴க்த்யா மாமுபாஸதே ॥ 4.9॥
ப்³ராஹ்மணா:க்ஷத்ரியா வைஶ்யா தா⁴ர்மிகா மாமுபாஸதே ।
தேஷாம் த³தா³மி தத் ஸ்தா²நமாநந்த³ம் பரமம் பத³ம் ॥ 4.10॥
அந்யேऽபி யே ஸ்வத⁴ர்மஸ்தா:² ஶூத்³ராத்³யா நீசஜாதய: ।
ப⁴க்திமந்த: ப்ரமுச்யந்தே காலேந மயி ஸங்க³தா: ॥ 4.11॥
ந மத்³ப⁴க்தா விநஶ்யந்தி மத்³ப⁴க்தா வீதகல்மஷா: ।
ஆதா³வேவ ப்ரதிஜ்ஞாதம் ந மே ப⁴க்த: ப்ரணஶ்யதி ॥ 4.12॥
யோ வை நிந்த³தி தம் மூடோ⁴ தே³வதே³வம் ஸ நிந்த³தி ।
யோ ஹி பூஜயதே ப⁴க்த்யா ஸ பூஜயதி மாம் ஸதா³ ॥ 4.13॥
பத்ரம் புஷ்பம் ப²லம் தோயம் மதா³ராத⁴நகாரணாத் ।
யோ மே த³தா³தி நியதம் ஸ மே ப⁴க்த: ப்ரியோ மத: ॥ 4.14॥
அஹம் ஹி ஜக³தாமாதௌ³ ப்³ரஹ்மாணம் பரமேஷ்டி²நம் ।
வித³தௌ⁴ த³த்தவாந் வேதா³நஶேஷாநாத்மநி:ஸ்ரு’தாந் ॥ 4.15॥
அஹமேவ ஹி ஸர்வேஷாம் யோகி³நாம் கு³ருரவ்யய: ।
தா⁴ர்மிகாணாம் ச கோ³ப்தாऽஹம் நிஹந்தா வேத³வித்³விஷாம் ॥ 4.16॥
அஹம் வை ஸர்வஸம்ஸாராந்மோசகோ யோகி³நாமிஹ ।
ஸம்ஸாரஹேதுரேவாஹம் ஸர்வஸம்ஸாரவர்ஜித: ॥ 4.17॥
அஹமேவ ஹி ஸம்ஹர்த்தா ஸம்ஸ்ரஷ்டா பரிபாலக: ।
மாயாவீ மாமீகா ஶக்திர்மாயா லோகவிமோஹிநீ ॥ 4.18॥
மமைவ ச பரா ஶக்திர்யா ஸா வித்³யேதி கீ³யதே ।
நாஶயாமி ச தாம் மாயாம் யோகி³நாம் ஹ்ரு’தி³ஸம்ஸ்தி²த: ॥ 4.19॥
அஹம் ஹி ஸர்வஶக்தீநாம் ப்ரவர்த்தகநிவர்த்தக: ।
ஆதா⁴ரபூ⁴த:ஸர்வாஸாம் நிதா⁴நமம்ரு’தஸ்ய ச ॥ 4.20॥
ஏகா ஸர்வாந்தரா ஶக்தி: கரோதி விவித⁴ம் ஜக³த் ।
ஆஸ்தா²ய ப்³ரஹ்மணோ ரூபம் மந்மயீ மத³தி⁴ஷ்டி²தா ॥ 4.21॥
அந்யா ச ஶக்திர்விபுலா ஸம்ஸ்தா²பயதி மே ஜக³த் ।
பூ⁴த்வா நாராயணோऽநந்தோ ஜக³ந்நாதோ² ஜக³ந்மய: ॥ 4.22॥

த்ரு’தீயா மஹதீ ஶக்திர்நிஹந்தி ஸகலம் ஜக³த் ।
தாமஸீ மே ஸமாக்²யாதா காலாக்²யா ருத்³ரரூபிணீ ॥ 4.23॥
த்⁴யாநேந மாம் ப்ரபஶ்யந்தி கேசிஜ்ஜ்ஞாநேந சாபரே ।
அபரே ப⁴க்தியோகே³ந கர்மயோகே³ந சாபரே ॥ 4.24॥
ஸர்வேஷாமேவ ப⁴க்தாநாமிஷ்ட: ப்ரியதமோ மம ।
யோ ஹி ஜ்ஞாநேந மாம் நித்யமாராத⁴யதி நாந்யதா² ॥ 4.25॥
அந்யே ச ஹரயே ப⁴க்தா மதா³ராத⁴நகாங்க்ஷிண: ।
தேऽபி மாம் ப்ராப்நுவந்த்யேவ நாவர்த்தந்தே ச வை புந: ॥ 4.26॥
மயா ததமித³ம் க்ரு’த்ஸநம் ப்ரதா⁴நபுருஷாத்மகம் ।
மய்யேவ ஸம்ஸ்தி²தம் சித்தம் மயா ஸம்ப்ரேர்யதே ஜக³த் ॥ 4.27॥
நாஹம் ப்ரேரயிதா விப்ரா: பரமம் யோக³மாஶ்ரித: ।
ப்ரேரயாமி ஜக³த்க்ரு’த்ஸ்நமேதத்³யோ வேத³ ஸோऽம்ரு’த: ॥ 4.28॥
பஶ்யாம்யஶேஷமேவேத³ம் வர்த்தமாநம் ஸ்வபா⁴வத: ।
கரோதி காலோ ப⁴க³வாந் மஹாயோகே³ஶ்வர:ஸ்வயம் ॥ 4.29॥
யோக:³ஸம்ப்ரோச்யதே யோகீ³ மாயீ ஶாஸ்த்ரேஷு ஸூரிபி: ⁴ ।
யோகே³ஶ்வரோऽஸௌ ப⁴க³வாந் மஹாதே³வோ மஹாந் ப்ரபு: ⁴ ॥ 4.30॥
மஹத்த்வம் ஸர்வதத்த்வாநாம் வரத்வாத் பரமேஷ்டி²ந: ।
ப்ரோச்யதே ப⁴க³வாந் ப்³ரஹ்மா மஹாந் ப்³ரஹ்மமயோऽமல: ॥ 4.31॥
யோ மாமேவம் விஜாநாதி மஹாயோகே³ஶ்வரேஶ்வரம் ।
ஸோऽவிகல்பேந யோகே³ந யுஜ்யதே நாத்ர ஸம்ஶய: ॥ 4.32॥
ஸோऽஹம் ப்ரேரயிதா தே³வ: பரமாநந்த³மாஶ்ரித: ।
ந்ரு’த்யாமி யோகீ³ஸததம் யஸ்தத்³வேத³ஸ வேத³வித் ॥ 4.33॥
இதி கு³ஹ்யதமம் ஜ்ஞாநம் ஸர்வவேதே³ஷு நிஷ்டி²தம் ।
ப்ரஸந்நசேதஸே தே³யம் தா⁴ர்மிகாயாஹிதாக்³நயே ॥ 4.34॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) சதுர்தோ²ऽத்⁴யாய: ॥ 4॥

பஞ்சமோऽத்⁴யாய:
வ்யாஸ உவாச ।
ஏதாவது³க்த்வா ப⁴க³வாந் யோகி³நாம் பரமேஶ்வர: ।
நநர்த்த பரமம் பா⁴வமைஶ்வரம் ஸம்ப்ரத³ர்ஶயந் ॥ 5.1॥
தம் தே த³த்³ரு’ஶுரீஶாநம் தேஜஸாம் பரமம் நிதி⁴ம் ।
ந்ரு’த்யமாநம் மஹாதே³வம் விஷ்ணுநா க³க³நேऽமலே ॥ 5.2॥
யம் விது³ர்யோக³தத்த்வஜ்ஞா யோகி³நோ யதமாநஸா: ।
தமீஶம் ஸர்வபூ⁴தாநாமாகாஶே த³த்³ரு’ஶு: கில ॥ 5.3॥
யஸ்ய மாயாமயம் ஸர்வம் யேநேத³ம் ப்ரேர்யதே ஜக³த் ।
ந்ரு’த்யமாந:ஸ்வயம் விப்ரைர்விஶ்வேஶ: க²லு த்³ரு’ஶ்யதே ॥ 5.4॥
யத் பாத³பங்கஜம் ஸ்ம்ரு’த்வா புருஷோऽஜ்ஞாநஜம் ப⁴யம் ।
ஜஹாதி ந்ரு’த்யமாநம் தம் பூ⁴தேஶம் த³த்³ரு’ஶு: கில ॥ 5.5॥
யம் விநித்³ரா ஜிதஶ்வாஸா: ஶாந்தா ப⁴க்திஸமந்விதா: ।
ஜ்யோதிர்மயம் ப்ரபஶ்யந்தி ஸ யோகீ³ த்³ரு’ஶ்யதே கில ॥ 5.6॥
யோऽஜ்ஞாநாந்மோசயேத் க்ஷிப்ரம் ப்ரஸந்நோ ப⁴க்தவத்ஸல: ।
தமேவ மோசநம் ருத்³ரமாகாஶே த³த்³ரு’ஶு: பரம் ॥ 5.8॥
ஸஹஸ்ரஶிரஸம் தே³வம் ஸஹஸ்ரசரணாக்ரு’திம் ।
ஸஹஸ்ரபா³ஹும் ஜடிலம் சந்த்³ரார்த⁴க்ரு’தஶேக²ரம் ॥ 5.8॥
வஸாநம் சர்ம வையாக்⁴ரம் ஶூலாஸக்தமஹாகரம் ।
த³ண்ட³பாணிம் த்ரயீநேத்ரம் ஸூர்யஸோமாக்³நிலோசநம் ॥ 5.9॥
ப்³ரஹ்மாண்ட³ம் தேஜஸா ஸ்வேந ஸர்வமாவ்ரு’த்ய ச ஸ்தி²தம் ।
த³ம்ஷ்ட்ராகராலம் து³ர்த்³த⁴ர்ஷம் ஸூர்யகோடிஸமப்ரப⁴ம் ॥ 5.10॥
அண்ட³ஸ்த²ம் சாண்ட³பா³ஹ்யஸ்த²ம் பா³ஹ்யமப்⁴யந்தரம் பரம் ।
ஸ்ரு’ஜந்தமநலஜ்வாலம் த³ஹந்தமகி²லம் ஜக³த் ।
ந்ரு’த்யந்தம் த³த்³ரு’ஶுர்தே³வம் விஶ்வகர்மாணமீஶ்வரம் ॥ 5.11॥
மஹாதே³வம் மஹாயோக³ம் தே³வாநாமபி தை³வதம் ।
பஶூநாம் பதிமீஶாநம் ஜ்யோதிஷாம் ஜ்யோதிரவ்யயம் ॥ 5.12॥
பிநாகிநம் விஶாலாக்ஷம் பே⁴ஷஜம் ப⁴வரோகி³ணாம் ।

14 sanskritdocuments.org



ஈஶ்வரகீ³தா கூர்மபுராணே அத்⁴யாயா: 1-11

காலாத்மாநம் காலகாலம் தே³வதே³வம் மஹேஶ்வரம் ॥ 5.13॥
உமாபதிம் விரூபாக்ஷம் யோகா³நந்த³மயம் பரம் ।
ஜ்ஞாநவைராக்³யநிலயம் ஜ்ஞாநயோக³ம் ஸநாதநம் ॥ 5.14॥
ஶாஶ்வதைஶ்வர்யவிப⁴வம் த⁴ர்மாதா⁴ரம் து³ராஸத³ம் ।
மஹேந்த்³ரோபேந்த்³ரநமிதம் மஹர்ஷிக³ணவந்தி³தம் ॥ 5.15॥
ஆதா⁴ரம் ஸர்வஶக்தீநாம் மஹாயோகே³ஶ்வரேஶ்வரம் ।
யோகி³நாம் பரமம் ப்³ரஹ்ம யோகி³நாம் யோக³வந்தி³தம் ।
யோகி³நாம் ஹ்ரு’தி³ திஷ்ட²ந்தம் யோக³மாயாஸமாவ்ரு’தம் .. ..

க்ஷணேந ஜக³தோ யோநிம் நாராயணமநாமயம் ॥ 5.16॥
ஈஶ்வரேணைக்யமாபந்நமபஶ்யந் ப்³ரஹ்மவாதி³ந: ।
த்³ரு’ஷ்ட்வா ததை³ஶ்வரம் ரூபம் ருத்³ரநாராயணாத்மகம் ।
க்ரு’தார்த²ம் மேநிரே ஸந்த:ஸ்வாத்மாநம் ப்³ரஹ்மவாதி³ந: ॥ 5.18॥
ஸநத்குமார:ஸநகோ ப்⁴ரு’கு³ஶ்ச ஸநாதநஶ்சைவ ஸநந்த³நஶ்ச ।
ரைப்⁴யோऽங்கி³ரா வாமதே³வோऽத² ஶுக்ரோ மஹர்ஷிரத்ரி: கபிலோ மரீசி: ॥ 5.18॥
த்³ரு’ஷ்ட்வாऽத² ருத்³ரம் ஜக³தீ³ஶிதாரம் தம் பத்³மநாபா⁴ஶ்ரிதவாமபா⁴க³ம் ।
த்⁴யாத்வா ஹ்ரு’தி³ஸ்த²ம் ப்ரணிபத்ய மூர்த்⁴நா ப³த்³த்⁴வாஞ்ஜலிம் ஸ்வேஷு ஶிர:ஸு
பூ⁴ய: ॥ 5.19॥
ஓங்காரமுச்சார்ய விலோக்ய தே³வமந்த:ஶரீரே நிஹிதம் கு³ஹாயாம் ।
ஸமஸ்துவந் ப்³ரஹ்மமயைர்வசோபி⁴ராநந்த³பூர்ணாயதமாநஸாஸ்தே ॥ 5.20॥
முநய ஊசு: ।
த்வாமேகமீஶம் புருஷம் புராணம் ப்ராணேஶ்வரம் ருத்³ரமநந்தயோக³ம் ।
நமாம ஸர்வே ஹ்ரு’தி³ஸந்நிவிஷ்டம் ப்ரசேதஸம் ப்³ரஹ்மமயம் பவித்ரம் ॥ 5.21॥
த்வாம் பஶ்யந்தி முநயோ ப்³ரஹ்மயோநிம் தா³ந்தா: ஶாந்தா விமலம் ருக்மவர்ணம் ।
த்⁴யாத்வாऽऽத்மஸ்த²மசலம் ஸ்வே ஶரீரே கவிம் பரேப்⁴ய: பரமம் பரம் ச ॥ 5.22॥
த்வத்த: ப்ரஸூதா ஜக³த: ப்ரஸூதி:ஸர்வாத்மபூ⁴ஸ்த்வம் பரமாணுபூ⁴த: ।
அணோரணீயாந் மஹதோ மஹீயாம்-ஸ்த்வாமேவ ஸர்வம் ப்ரவத³ந்தி ஸந்த: ॥ 5.23॥
ஹிரண்யக³ர்போ⁴ ஜக³த³ந்தராத்மா த்வத்தோऽதி⁴ஜாத: புருஷ: புராண: ।
ஸஞ்ஜாயமாநோ ப⁴வதா விஸ்ரு’ஷ்டோ யதா²விதா⁴நம் ஸகலம் ஸஸர்ஜ ॥ 5.24॥

த்வத்தோ வேதா:³ ஸகலா: ஸம்ப்ரஸூதாஸ்த்வய்யேவாந்தே ஸம்ஸ்தி²திம் தே
லப⁴ந்தே ।
பஶ்யாமஸ்த்வாம் ஜக³தோ ஹேதுபூ⁴தம் ந்ரு’த்யந்தம் ஸ்வே ஹ்ரு’த³யே ஸந்நிவிஷ்டம்
॥ 5.25॥
த்வயைவேத³ம் ப்⁴ராம்யதே ப்³ரஹ்மசக்ரம் மாயாவீ த்வம் ஜக³தாமேகநாத:² ।
நமாமஸ்த்வாம் ஶரணம் ஸம்ப்ரபந்நா யோகா³த்மாநம் சித்பதிம் தி³வ்யந்ரு’த்யம் ॥
5.26॥
பஶ்யாமஸ்த்வாம் பரமாகாஶமத்⁴யே ந்ரு’த்யந்தம் தே மஹிமாநம் ஸ்மராம: ।
ஸர்வாத்மாநம் ப³ஹுதா⁴ ஸந்நிவிஷ்டம் ப்³ரஹ்மாநந்த³மநுபூ⁴யாநுபூ⁴ய ॥ 5.28॥
ௐகாரஸ்தே வாசகோ முக்திபீ³ஜம் த்வமக்ஷரம் ப்ரக்ரு’தௌ கூ³ட⁴ரூபம் ।
தத்த்வாம்ஸத்யம் ப்ரவத³ந்தீஹஸந்த:ஸ்வயம்ப்ரப⁴ம் ப⁴வதோ யத்ப்ரபா⁴வம்॥ 5.28॥
ஸ்துவந்தி த்வாம் ஸததம் ஸர்வவேதா³ நமந்தி த்வாம்ரு’ஷய:க்ஷீணதோ³ஷா: ।
ஶாந்தாத்மாந:ஸத்யஸந்த⁴ம் வரிஷ்ட²ம் விஶந்தி த்வாம் யதயோ ப்³ரஹ்மநிஷ்டா:² ॥
5.29॥
ஏகோ வேதோ³ ப³ஹுஶாகோ²ஹ்யநந்தஸ்த்வாமேவைகம் போ³த⁴யத்யேகரூபம் ।
வந்த்³யம் த்வாம் யே ஶரணம் ஸம்ப்ரபந்நாஸ்தேஷாம் ஶாந்தி: ஶாஶ்வதீ நேதரேஷாம்
॥ 5.30॥
ப⁴வாநீஶோऽநாதி³மாம்ஸ்தேஜோராஶிர்ப்³ரஹ்மா விஷ்ணு: பரமேஷ்டீ² வரிஷ்ட:² ।
ஸ்வாத்மாநந்த³மநுபூ⁴ய விஶந்தே ஸ்வயம் ஜ்யோதிரசலா நித்யமுக்தா: ॥ 5.31॥
ஏகோ ருத்³ரஸ்த்வம் கரோஷீஹ விஶ்வம் த்வம் பாலயஸ்யகி²லம் விஶ்வரூபம் ।
த்வாமேவாந்தே நிலயம் விந்த³தீத³ம் நமாமஸ்த்வாம் ஶரணம் ஸம்ப்ரபந்நா: ॥ 5.32॥
த்வாமேகமாஹு:கவிமேகருத்³ரம் ப்³ரஹ்மம் ப்³ரு’ஹந்தம்ஹரிமக்³நிமீஶம் । (ப்ராணம்
ப்³ரு’ஹந்தம்)
இந்த்³ரம் ம்ரு’த்யுமநிலம் சேகிதாநம் தா⁴தாரமாதி³த்யமநேகரூபம் ॥ 5.33॥
த்வமக்ஷரம் பரமம் வேதி³தவ்யம் த்வமஸ்ய விஶ்வஸ்ய பரம் நிதா⁴நம் ।
த்வமவ்யய: ஶாஶ்வதத⁴ர்மகோ³ப்தா ஸநாதநஸ்த்வம் புருஷோத்தமோऽஸி ॥ 5.34॥
த்வமேவ விஷ்ணுஶ்சதுராநநஸ்த்வம் த்வமேவ ருத்³ரோ ப⁴க³வாநபீஶ: ।
த்வம் விஶ்வநாத:² ப்ரக்ரு’தி: ப்ரதிஷ்டா² ஸர்வேஶ்வரஸ்த்வம் பரமேஶ்வரோऽஸி ॥
5.35॥

த்வாமேகமாஹு: புருஷம் புராணமாதி³த்யவர்ணம் தமஸ: பரஸ்தாத் ।
சிந்மாத்ரமவ்யக்தமசிந்த்யரூபம் க²ம் ப்³ரஹ்ம ஶூந்யம் ப்ரக்ரு’திம் நிர்கு³ணம் ச ॥
5.36॥ (ப்ரக்ரு’திர்கு³ணாஶ்ச)

யத³ந்தரா ஸர்வமித³ம் விபா⁴தி யத³வ்யயம் நிர்மலமேகரூபம் ।
கிமப்யசிந்த்யம் தவ ரூபமேதத் தத³ந்தரா யத்ப்ரதிபா⁴தி தத்த்வம் ॥ 5.38॥
யோகே³ஶ்வரம் ப⁴த்³ரமநந்தஶக்திம் பராயணம் ப்³ரஹ்மதநும் புராணம் ।
நமாம ஸர்வே ஶரணார்தி²நஸ்த்வாம் ப்ரஸீத³ பூ⁴தாதி⁴பதே மஹேஶ ॥ 5.38॥
த்வத்பாத³பத்³மஸ்மரணாத³ஶேஷஸம்ஸாரபீ³ஜம் நிலயம் ப்ரயாதி ।
மநோ நியம்ய ப்ரணிதா⁴ய காயம் ப்ரஸாத³யாமோ வயமேகமீஶம் ॥ 5.39॥
நமோ ப⁴வாயாஸ்து ப⁴வோத்³ப⁴வாய காலாய ஸர்வாய ஹராய தும்யம் ।
நமோऽஸ்து ருத்³ராய கபர்தி³நே தே நமோऽக்³நயே தே³வ நம: ஶிவாய ॥ 5.40॥
தத:ஸ ப⁴க³வாந் ப்ரீத: கபர்தீ³ வ்ரு’ஷவாஹந: ।
ஸம்ஹ்ரு’த்ய பரமம் ரூபம் ப்ரக்ரு’திஸ்தோ²ऽப⁴வத்³ப⁴வ: ॥ 5.41॥
தே ப⁴வம் பூ⁴தப⁴வ்யேஶம் பூர்வவத் ஸமவஸ்தி²தம் ।
த்³ரு’ஷ்ட்வா நாராயணம் தே³வம் விஸ்மிதம் வாக்யமப்³ருவந் ॥ 5.42॥
ப⁴க³வந் பூ⁴தப⁴வ்யேஶ கோ³வ்ரு’ஷாங்கிதஶாஸந ।
த்³ரு’ஷ்ட்வா தே பரமம் ரூபம் நிர்வ்ரு’தா:ஸ்ம ஸநாதந ॥ 5.43॥
ப⁴வத்ப்ரஸாதா³த³மலே பரஸ்மிந் பரமேஶ்வரே ।
அஸ்மாகம் ஜாயதே ப⁴க்திஸ்த்வய்யேவாவ்யபி⁴சாரிணீ ॥ 5.44॥
இதா³நீம் ஶ்ரோதுமிச்சா²மோ மாஹாத்ம்யம் தவ ஶங்கர ।
பூ⁴யோऽபி தாரயந்நித்யம் யாதா²த்ம்யம் பரமேஷ்டி²ந: ॥ 5.45॥
ஸ தேஷாம் வாக்யமாகர்ண்ய யோகி³நாம் யோக³ஸித்³தி⁴த:³ ।
ப்ராஹ: க³ம்பீ⁴ரயா வாசா ஸமாலோக்ய ச மாத⁴வம் ॥ 5.46॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) பஞ்சமோऽத்⁴யாய: ॥ 5॥

ஷஷ்டோ²ऽத்⁴யாய:
ஈஶ்வர உவாச ।
ஶ‍்ரு’ணுத்⁴வம்ரு’ஷய:ஸர்வே யதா²வத் பரமேஷ்டி²ந: ।
வக்ஷ்யாமீஶஸ்ய மாஹாத்ம்யம் யத்தத்³வேத³விதோ³ விது:³ ॥ 6.1॥
ஸர்வலோகைகநிர்மாதா ஸர்வலோகைகரக்ஷிதா ।
ஸர்வலோகைகஸம்ஹர்த்தா ஸர்வாத்மாऽஹம் ஸநாதந: ॥ 6.2॥
ஸர்வேஷாமேவ வஸ்தூநாமந்தர்யாமீ மஹேஶ்வர: ।
மத்⁴யே சாந்த:ஸ்தி²தம் ஸர்வம் நாஹம் ஸர்வத்ர ஸம்ஸ்தி²த: ॥ 6.3॥
ப⁴வத்³பி⁴ரத்³பு⁴தம் த்³ரு’ஷ்டம் யத்ஸ்வரூபம் து மாமகம் ।
மமைஷா ஹ்யுபமா விப்ரா மாயயா த³ர்ஶிதா மயா ॥ 6.4॥
ஸர்வேஷாமேவ பா⁴வாநாமந்தரா ஸமவஸ்தி²த: ।
ப்ரேரயாமி ஜக³த் க்ரு’த்ஸ்நம் க்ரியாஶாக்திரியம் மம ॥ 6.5॥
யயேத³ம் சேஷ்டதே விஶ்வம் தத்ஸ்வபா⁴வாநுவர்த்தி ச ।
ஸோऽஹம் காலோ ஜக³த் க்ரு’த்ஸ்நம் ப்ரேரயாமி கலாத்மகம் ॥ 6.6॥
ஏகாம்ஶேந ஜக³த் க்ரு’த்ஸ்நம் கரோமி முநிபுங்க³வா: ।
ஸம்ஹராம்யேகரூபேண ஸ்தி²தாऽவஸ்தா² மமைவ து ॥ 6.7॥
ஆதி³மத்⁴யாந்தநிர்முக்தோ மாயாதத்த்வப்ரவர்த்தக: ।
க்ஷோப⁴யாமி ச ஸர்கா³தௌ³ ப்ரதா⁴நபுருஷாவுபௌ⁴ ॥ 6.8॥
தாப்⁴யாம் ஸஞ்ஜாயதே விஶ்வம் ஸம்யுக்தாப்⁴யாம் பரஸ்பரம் ।
மஹதா³தி³க்ரமேணைவ மம தேஜோ விஜ்ரு’ம்ப⁴தே ॥ 6.9॥
யோ ஹி ஸர்வஜக³த்ஸாக்ஷீ காலசக்ரப்ரவர்த்தக: ।
ஹிரண்யக³ர்போ⁴ மார்த்தண்ட:³ ஸோऽபி மத்³தே³ஹஸம்ப⁴வ: ॥ 6.10॥
தஸ்மை தி³வ்யம் ஸ்வமைஶ்வர்யம் ஜ்ஞாநயோக³ம் ஸநாதநம் ।
த³த்தவாநாத்மஜாந் வேதா³ந் கல்பாதௌ³ சதுரோ த்³விஜா: ॥ 6.11॥
ஸ மந்நியோக³தோ தே³வோ ப்³ரஹ்மா மத்³பா⁴வபா⁴வித: ।
தி³வ்யம் தந்மாமகைஶ்வர்யம் ஸர்வதா³ வஹதி ஸ்வயம் ॥ 6.12॥
ஸ ஸர்வலோகநிர்மாதா மந்நியோகே³ந ஸர்வவித் ।
பூ⁴த்வா சதுர்முக:²ஸர்க³ம் ஸ்ரு’ஜத்யேவாத்மஸம்ப⁴வ: ॥ 6.13॥

யோऽபி நாராயணோऽநந்தோ லோகாநாம் ப்ரப⁴வாவ்யய: ।
மமைவ பரமா மூர்தி: கரோதி பரிபாலநம் ॥ 6.14॥
யோऽந்தக:ஸர்வபூ⁴தாநாம் ருத்³ர: காலாத்மக: ப்ரபு: ⁴ ।
மதா³ஜ்ஞயாऽஸௌ ஸததம் ஸம்ஹரிஷ்யதி மே தநு: ॥ 6.15॥
ஹவ்யம் வஹதி தே³வாநாம் கவ்யம் கவ்யாஶிநாமபி ।
பாகம் ச குருதே வஹ்நி: ஸோऽபி மச்ச²க்திநோதி³த: ॥ 6.16॥
பு⁴க்தமாஹாரஜாதம் ச பசதே தத³ஹர்நிஶம் ।
வைஶ்வாநரோऽக்³நிர்ப⁴க³வாநீஶ்வரஸ்ய நியோக³த: ॥ 6.17॥
யோऽபி ஸர்வாம்ப⁴ஸாம் யோநிர்வருணோ தே³வபுங்க³வ: ।
ஸோऽபி ஸஞ்ஜீவயேத் க்ரு’த்ஸ்நமீஶஸ்யைவ நியோக³த: ॥ 6.18॥
யோऽந்தஸ்திஷ்ட²தி பூ⁴தாநாம் ப³ஹிர்தே³வ: ப்ரப⁴ஞ்ஜந: ।
மதா³ஜ்ஞயாऽஸௌ பூ⁴தாநாம் ஶரீராணி பி³ப⁴ர்தி ஹி ॥ 6.19॥
யோऽபி ஸஞ்ஜீவநோ ந்ரூ’ணாம் தே³வாநாமம்ரு’தாகர: ।
ஸோம:ஸ மந்நியோகே³ந சோதி³த: கில வர்ததே ॥ 6.20॥
ய:ஸ்வபா⁴ஸா ஜக³த் க்ரு’த்ஸ்நம் ப்ரகாஶயதி ஸர்வதா³ ।
ஸூர்யோ வ்ரு’ஷ்டிம் விதநுதே ஶாஸ்த்ரேணைவ ஸ்வயம்பு⁴வ: ॥ 6.21॥
யோऽப்யஶேஷஜக³ச்சா²ஸ்தா ஶக்ர:ஸர்வாமரேஶ்வர: ।
யஜ்வநாம் ப²லதோ³ தே³வோ வர்த்ததேऽஸௌ மதா³ஜ்ஞயா ॥ 6.22॥
ய: ப்ரஶாஸ்தா ஹ்யஸாதூ⁴நாம் வர்த்ததே நியமாதி³ஹ ।
யமோ வைவஸ்வதோ தே³வோ தே³வதே³வநியோக³த: ॥ 6.23॥
யோऽபி ஸர்வத⁴நாத்⁴யக்ஷோ த⁴நாநாம் ஸம்ப்ரதா³யக: ।
ஸோऽபீஶ்வரநியோகே³ந குபே³ரோ வர்த்ததே ஸதா³ ॥ 6.24॥
ய:ஸர்வரக்ஷஸாம் நாத²ஸ்தாமஸாநாம் ப²லப்ரத:³ ।
மந்நியோகா³த³ஸௌ தே³வோ வர்த்ததே நிர்ரு’தி:ஸதா³ ॥ 6.25॥
வேதாலக³ணபூ⁴தாநாம் ஸ்வாமீ போ⁴க³ப²லப்ரத:³ ।
ஈஶாந: கில ப⁴க்தாநாம் ஸோऽபி திஷ்டே²ந்மமாஜ்ஞயா ॥ 6.26॥
யோ வாமதே³வோऽங்கி³ரஸ: ஶிஷ்யோ ருத்³ரக³ணாக்³ரணீ: ।

ரக்ஷகோ யோகி³நாம் நித்யம் வர்த்ததேऽஸௌ மதா³ஜ்ஞயா ॥ 6.27॥
யஶ்ச ஸர்வஜக³த்பூஜ்யோ வர்த்ததே விக்⁴நகாரக: ।
விநாயகோ த⁴ர்மரத: ஸோऽபி மத்³வசநாத் கில ॥ 6.28॥
யோऽபி ப்³ரஹ்மவிதா³ம் ஶ்ரேஷ்டோ² தே³வஸேநாபதி: ப்ரபு: ⁴ ।
ஸ்கந்தோ³ऽஸௌ வர்த்ததே நித்யம் ஸ்வயம்பூ⁴ர்விதி⁴சோதி³த: ॥ 6.29॥
யே ச ப்ரஜாநாம் பதயோ மரீச்யாத்³யா மஹர்ஷய: ।
ஸ்ரு’ஜந்தி விவித⁴ம் லோகம் பரஸ்யைவ நியோக³த: ॥ 6.30॥
யா ச ஶ்ரீ:ஸர்வபூ⁴தாநாம் த³தா³தி விபுலாம் ஶ்ரியம் ।
பத்நீ நாராயணஸ்யாஸௌ வர்த்ததே மத³நுக்³ரஹாத் ॥ 6.31॥
வாசம் த³தா³தி விபுலாம் யா ச தே³வீ ஸரஸ்வதீ ।
ஸாऽபீஶ்வரநியோகே³ந சோதி³தா ஸம்ப்ரவர்த்ததே ॥ 6.32॥
யாऽஶேஷபுருஷாந் கோ⁴ராந்நரகாத் தாரயிஷ்யதி ।
ஸாவித்ரீ ஸம்ஸ்ம்ரு’தா தே³வீ தே³வாஜ்ஞாऽநுவிதா⁴யிநீ ॥ 6.33॥
பார்வதீ பரமா தே³வீ ப்³ரஹ்மவித்³யாப்ரதா³யிநீ ।
யாऽபி த்⁴யாதா விஶேஷேண ஸாபி மத்³வசநாநுகா³ ॥ 6.34॥
யோऽநந்தமஹிமாऽநந்த: ஶேஷோऽஶேஷாமரப்ரபு: ⁴ ।
த³தா⁴தி ஶிரஸா லோகம் ஸோऽபி தே³வநியோக³த: ॥ 6.35॥
யோऽக்³நி:ஸம்வர்த்தகோ நித்யம் வட³வாரூபஸம்ஸ்தி²த: ।
பிப³த்யகி²லமம்போ⁴தி⁴மீஶ்வரஸ்ய நியோக³த: ॥ 6.36॥
யே சதுர்த³ஶ லோகேऽஸ்மிந் மநவ: ப்ரதி²தௌஜஸ: ।
பாலயந்தி ப்ரஜா:ஸர்வாஸ்தேऽபி தஸ்ய நியோக³த: ॥ 6.37॥
ஆதி³த்யா வஸவோ ருத்³ரா மருதஶ்ச ததா²ऽஶ்விநௌ ।
அந்யாஶ்ச தே³வதா:ஸர்வா மச்சா²ஸ்த்ரேணைவ நிஷ்டி²தா: ॥ 6.38॥
க³ந்த⁴ர்வா க³ருடா³ ரு’க்ஷா:ஸித்³தா:⁴ ஸாத்⁴யாஶ்ச சாரணா: ।
யக்ஷரக்ஷ:பிஶாசாஶ்ச ஸ்தி²தா:ஸ்ரு’ஷ்டா:ஸ்வயம்பு⁴வ: ॥ 6.39॥
கலாகாஷ்டா² நிமேஷாஶ்ச முஹூர்த்தா தி³வஸா:க்ஷபா: ।
ரு’தவ: பக்ஷமாஸாஶ்ச ஸ்தி²தா: ஶாஸ்த்ரே ப்ரஜாபதே: ॥ 6.40॥

யுக³மந்வந்தராண்யேவ மம திஷ்ட²ந்தி ஶாஸநே ।
பராஶ்சைவ பரார்தா⁴ஶ்ச காலபே⁴தா³ஸ்ததா² பரே ॥ 6.41॥
சதுர்விதா⁴நி பூ⁴தாநி ஸ்தா²வராணி சராணி ச ।
நியோகா³தே³வ வர்த்தந்தே தே³வஸ்ய பரமாத்மந: ॥ 6.42॥
பாதாலாநி ச ஸர்வாணி பு⁴வநாநி ச ஶாஸநாத் ।
ப்³ரஹ்மாண்டா³நி ச வர்த்தந்தே ஸர்வாண்யேவ ஸ்வயம்பு⁴வ: ॥ 6.43॥
அதீதாந்யப்யஸங்க்²யாநி ப்³ரஹ்மாண்டா³நி மமாஜ்ஞயா ।
ப்ரவ்ரு’த்தாநி பதா³ர்தௌ²கை: ⁴ ஸஹிதாநி ஸமந்தத: ॥ 6.44॥
ப்³ரஹ்மாண்டா³நி ப⁴விஷ்யந்தி ஸஹ வஸ்துபி⁴ராத்மகை:³ ।
வஹிஷ்யந்தி ஸதை³வாஜ்ஞாம் பரஸ்ய பரமாத்மந: ॥ 6.45॥
பூ⁴மிராபோऽநலோ வாயு: க²ம் மநோ பு³த்³தி⁴ரேவ ச ।
பூ⁴தாதி³ராதி³ப்ரக்ரு’திர்நியோகே³ மம வர்த்ததே ॥ 6.46॥
யோऽஶேஷஜக³தாம் யோநிர்மோஹிநீ ஸர்வதே³ஹிநாம் ।
மாயா விவர்த்ததே நித்யம் ஸாபீஶ்வரநியோக³த: ॥ 6.47॥
யோ வை தே³ஹப்⁴ரு’தாம் தே³வ: புருஷ: பட்²யதே பர: ।
ஆத்மாऽஸௌ வர்த்ததே நித்யமீஶ்வரஸ்ய நியோக³த: ॥ 6.48॥
விதூ⁴ய மோஹகலிலம் யயா பஶ்யதி தத் பத³ம் ।
ஸாऽபி பு³த்³தி⁴ர்மஹேஶஸ்ய நியோக³வஶவர்த்திநீ ॥ 6.49॥
ப³ஹுநாऽத்ர கிமுக்தேந மம ஶக்த்யாத்மகம் ஜக³த் ।
மயைவ ப்ரேர்யதே க்ரு’த்ஸ்நம் மய்யேவ ப்ரலயம் வ்ரஜேத் ॥ 6.50॥
அஹம் ஹி ப⁴க³வாநீஶ:ஸ்வயஞ்ஜ்யோதி:ஸநாதந: ।
பரமாத்மா பரம் ப்³ரஹ்ம மத்தோ ஹ்யந்யோ ந வித்³யதே ॥ 6.51॥
இத்யேதத் பரமம் ஜ்ஞாநம் யுஷ்மாகம் கதி²தம் மயா ।
ஜ்ஞாத்வா விமுச்யதே ஜந்துர்ஜந்மஸம்ஸாரப³ந்த⁴நாத் ॥ 6.52॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு)ஷஷ்டோ²ऽத்⁴யாய: ॥ 6॥

ஸப்தமோऽத்⁴யாய:
ஈஶ்வர உவாச ।
ஶ‍்ரு’ணுத்⁴வம்ரு’ஷய:ஸர்வே ப்ரபா⁴வம் பரமேஷ்டி²ந: ।
யம் ஜ்ஞாத்வா புருஷோ முக்தோ ந ஸம்ஸாரே பதேத் புந: ॥ 7.1॥
பராத்பரதரம் ப்³ரஹ்ம ஶாஶ்வதம் நிஷ்கலம் பரம் ।
நித்யாநந்த³ம் நிர்விகல்பம் தத்³தா⁴ம பரமம் மம ॥ 7.2॥
அஹம் ப்³ரஹ்மவிதா³ம் ப்³ரஹ்மா ஸ்வயம்பூ⁴ர்விஶ்வதோமுக:² ।
மாயாவிநாமஹம் தே³வ: புராணோ ஹரிரவ்யய: ॥ 7.3॥
யோகி³நாமஸ்ம்யஹம் ஶம்பு: ⁴ ஸ்த்ரீணாம் தே³வீ கி³ரீந்த்³ரஜா ।
ஆதி³த்யாநாமஹம் விஷ்ணுர்வஸூநாமஸ்மி பாவக: ॥ 7.4॥
ருத்³ராணாம் ஶங்கரஶ்சாஹம் க³ருட:³ பததாமஹம் ।
ஐராவதோ க³ஜேந்த்³ராணாம் ராம: ஶஸ்த்ரப்ரப்⁴ரு’தாமஹம் ॥ 7.5॥
ரு’ஷீணாம் ச வஸிஷ்டோ²ऽஹம் தே³வாநாம் ச ஶதக்ரது: ।
ஶில்பிநாம் விஶ்வகர்மாऽஹம் ப்ரஹ்லாதோ³ऽஸ்ம்யமரத்³விஷாம் ॥ 7.6॥
முநீநாமப்யஹம் வ்யாஸோ க³ணாநாம் ச விநாயக: ।
வீராணாம் வீரப⁴த்³ரோऽஹம் ஸித்³தா⁴நாம் கபிலோ முநி: ॥ 7.7॥
பர்வதாநாமஹம் மேருர்நக்ஷத்ராணாம் ச சந்த்³ரமா: ।
வஜ்ரம் ப்ரஹரணாநாம் ச வ்ரதாநாம் ஸத்யமஸ்ம்யஹம் ॥ 7.8॥
அநந்தோ போ⁴கி³நாம் தே³வ: ஸேநாநீநாம் ச பாவகி: ।
ஆஶ்ரமாணாம் ச கா³ர்ஹஸ்த்²யமீஶ்வராணாம் மஹேஶ்வர: ॥ 7.9॥
மஹாகல்பஶ்ச கல்பாநாம் யுகா³நாம் க்ரு’தமஸ்ம்யஹம் ।
குபே³ர:ஸர்வயக்ஷாணாம் க³ணேஶாநாம் ச வீருத: ⁴ ॥ 7.10॥
ப்ரஜாபதீநாம் த³க்ஷோऽஹம் நிர்ரு’தி:ஸர்வரக்ஷஸாம் ।
வாயுர்ப³லவதாமஸ்மி த்³வீபாநாம் புஷ்கரோऽஸ்ம்யஹம் ॥ 7.11॥
ம்ரு’கே³ந்த்³ராணாம் ச ஸிம்ஹோऽஹம் யந்த்ராணாம் த⁴நுரேவ ச ।
வேதா³நாம் ஸாமவேதோ³ऽஹம் யஜுஷாம் ஶதருத்³ரியம் ॥ 7.12॥
ஸாவித்ரீ ஸர்வஜப்யாநாம் கு³ஹ்யாநாம் ப்ரணவோऽஸ்ம்யஹம் ।
ஸூக்தாநாம் பௌருஷம் ஸூக்தம் ஜ்யேஷ்ட²ஸாம ச ஸாமஸு ॥ 7.13॥

ஸர்வவேதா³ர்த²விது³ஷாம் மநு:ஸ்வாயம்பு⁴வோऽஸ்ம்யஹம் ।
ப்³ரஹ்மாவர்த்தஸ்து தே³ஶாநாம் க்ஷேத்ராணாமவிமுக்தகம் ॥ 7.14॥
வித்³யாநாமாத்மவித்³யாऽஹம் ஜ்ஞாநாநாமைஶ்வரம் பரம் ।
பூ⁴தாநாமஸ்ம்யஹம் வ்யோம ஸத்த்வாநாம் ம்ரு’த்யுரேவ ச ॥ 7.15॥
பாஶாநாமஸ்ம்யஹம் மாயா கால: கலயதாமஹம் ।
க³தீநாம் முக்திரேவாஹம் பரேஷாம் பரமேஶ்வர: ॥ 7.16॥
யச்சாந்யத³பி லோகேऽஸ்மிந் ஸத்த்வம் தேஜோப³லாதி⁴கம் ।
தத்ஸர்வம் ப்ரதிஜாநீத்⁴வம் மம தேஜோவிஜ்ரு’ம்பி⁴தம் ॥ 7.17॥
ஆத்மாந: பஶவ: ப்ரோக்தா:ஸர்வே ஸம்ஸாரவர்த்திந: ।
தேஷாம் பதிரஹம் தே³வ:ஸ்ம்ரு’த: பஶுபதிர்பு³தை: ⁴ ॥ 7.18॥
மாயாபாஶேந ப³த்⁴நாமி பஶூநேதாந் ஸ்வலீலயா ।
மாமேவ மோசகம் ப்ராஹு: பஶூநாம் வேத³வாதி³ந: ॥ 7.19॥
மாயாபாஶேந ப³த்³தா⁴நாம் மோசகோऽந்யோ ந வித்³யதே ।
மாம்ரு’தே பரமாத்மாநம் பூ⁴தாதி⁴பதிமவ்யயம் ॥ 7.20॥
சதுர்விம்ஶதிதத்த்வாநி மாயா கர்ம கு³ணா இதி ।
ஏதே பாஶா: பஶுபதே: க்லேஶாஶ்ச பஶுப³ந்த⁴நா: ॥ 7.21॥
மநோ பு³த்³தி⁴ரஹங்கார: கா²நிலாக்³நிஜலாநி பூ:⁴ ।
ஏதா: ப்ரக்ரு’தயஸ்த்வஷ்டௌ விகாராஶ்ச ததா²பரே ॥ 7.22॥
ஶ்ரோத்ரம் த்வக்சக்ஷுஷீ ஜிஹ்வா க்⁴ராணம் சைவ து பஞ்சமம் ।
பாயூபஸ்த²ம் கரௌ பாதௌ³ வாக் சைவ த³ஶமீ மதா ॥ 7.23॥
ஶப்³த:³ஸ்பர்ஶஶ்ச ரூபம் ச ரஸோ க³ந்த⁴ஸ்ததை²வ ச ।
த்ரயோவிம்ஶதிரேதாநி தத்த்வாநி ப்ராக்ரு’தாநி து ॥ 7.24॥
சதுர்விம்ஶகமவ்யக்தம் ப்ரதா⁴நம் கு³ணலக்ஷணம் ।
அநாதி³மத்⁴யநித⁴நம் காரணம் ஜக³த: பரம் ॥ 7.25॥
ஸத்த்வம் ரஜஸ்தமஶ்சேதி கு³ணத்ரயமுதா³ஹ்ரு’தம் ।
ஸாம்யாவஸ்தி²திமேதேஷாமவ்யக்தம் ப்ரக்ரு’திம் விது:³ ॥ 7.26॥
ஸத்த்வம் ஜ்ஞாநம் தமோऽஜ்ஞாநம் ரஜோ மிஶ்ரமுதா³ஹ்ரு’தம் ।

IshvaragItAkUrmaP.pdf 23



ஈஶ்வரகீ³தா கூர்மபுராணே அத்⁴யாயா: 1-11

கு³ணாநாம் பு³த்³தி⁴வைஷம்யாத்³வைஷம்யம் கவயோ விது:³ ॥ 7.27॥
த⁴ர்மாத⁴ர்மாவிதி ப்ரோக்தௌ பாஶௌ த்³வௌ கர்மஸம்ஜ்ஞிதௌ ।
மய்யர்பிதாநி கர்மாணி ந ப³ந்தா⁴ய விமுக்தயே ॥ 7.28॥
அவித்³யாமஸ்மிதாம் ராக³ம் த்³வேஷம் சாபி⁴நிவேஶகம் ।
க்லேஶாக்²யாம்ஸ்தாந் ஸ்வயம் ப்ராஹ பாஶாநாத்மநிப³ந்த⁴நாந் ॥ 7.29॥
ஏதேஷாமேவ பாஶாநாம் மாயா காரணமுச்யதே ।
மூலப்ரக்ரு’திரவ்யக்தா ஸா ஶக்திர்மயி திஷ்ட²தி ॥ 7.30॥
ஸ ஏவ மூலப்ரக்ரு’தி: ப்ரதா⁴நம் புருஷோऽபி ச ।
விகாரா மஹதா³தீ³நி தே³வதே³வ:ஸநாதந: ॥ 7.31॥
ஸ ஏவ ப³ந்த: ⁴ ஸ ச ப³ந்த⁴கர்த்தா ஸ ஏவ பாஶ: பஶுப்⁴ரு’த்ஸ ஏவ ।
ஸ வேத³ஸர்வம் ந ச தஸ்ய வேத்தா தமாஹுராத்³யம் புருஷம் புராணம் ॥ 7.32॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு)ஸப்தமோऽத்⁴யாய: ॥ 7॥

அஷ்டமோऽத்⁴யாய:
ஈஶ்வர உவாச ।
அந்யத்³கு³ஹ்யதமம் ஜ்ஞாநம் வக்ஷ்யே ப்³ராஹ்மணபுங்க³வா: ।
யேநாஸௌ தரதே ஜந்துர்கோ⁴ரம் ஸம்ஸாரஸாக³ரம் ॥ 8.1॥
அஹம் ப்³ரஹ்மமய: ஶாந்த: ஶாஶ்வதோ நிர்மலோऽவ்யய: ।
ஏகாகீ ப⁴க³வாநுக்த: கேவல: பரமேஶ்வர: ॥ 8.2॥
மம யோநிர்மஹத்³ப்³ரஹ்ம தத்ர க³ர்ப⁴ம் த³தா⁴ம்யஹம் ।
மூல மாயாபி⁴தா⁴நம் தம் ததோ ஜாதமித³ம் ஜக³த் ॥ 8.3॥
ப்ரதா⁴நம் புருஷோ ஹ்யத்மா மஹாந் பூ⁴தாதி³ரேவ ச ।
தந்மாத்ராணி மஹாபூ⁴தாநீந்த்³ரியாணி ச ஜஜ்ஞிரே ॥ 8.4॥
ததோऽண்ட³மப⁴வத்³தை⁴மம் ஸூர்யகோடிஸமப்ரப⁴ம் ।
தஸ்மிந் ஜஜ்ஞே மஹாப்³ரஹ்மா மச்ச²க்த்யா சோபப்³ரு’ம்ஹித: ॥ 8.5॥
யே சாந்யே ப³ஹவோ ஜீவா மந்மயா:ஸர்வ ஏவ தே ।
ந மாம் பஶ்யந்தி பிதரம் மாயயா மம மோஹிதா: ॥ 8.6॥

24 sanskritdocuments.org



ஈஶ்வரகீ³தா கூர்மபுராணே அத்⁴யாயா: 1-11

யாஸு யோநிஷு ஸர்வாஸு ஸம்ப⁴வந்தி ஹி மூர்த்தய: ।
தாஸாம் மாயா பரா யோநிர்மாமேவ பிதரம் விது:³ ॥ 8.7॥
யோ மாமேவம் விஜாநாதி பீ³ஜிநம் பிதரம் ப்ரபு⁴ம் ।
ஸ தீ⁴ர:ஸர்வலோகேஷு ந மோஹமதி⁴க³ச்ச²தி ॥ 8.8॥
ஈஶாந:ஸர்வவித்³யாநாம் பூ⁴தாநாம் பரமேஶ்வர: ।
ஓங்காரமூர்திர்ப⁴க³வாநஹம் ப்³ரஹ்மா ப்ரஜாபதி: ॥ 8.9॥
ஸமம் ஸர்வேஷு பூ⁴தேஷு திஷ்ட²ந்தம் பரமேஶ்வரம் ।
விநஶ்யத்ஸ்வவிநஶ்யந்தம் ய: பஶ்யதி ஸ பஶ்யதி ॥ 8.10॥
ஸமம் பஶ்யந் ஹி ஸர்வத்ர ஸமவஸ்தி²தமீஶ்வரம் ।
ந ஹிநஸ்த்யாத்மநாऽऽத்மாநம் ததோ யாதி பராம் க³திம் ॥ 8.11॥
விதி³த்வா ஸப்த ஸூக்ஷ்மாணி ஷட³ங்க³ம் ச மஹேஶ்வரம் ।
ப்ரதா⁴நவிநியோக³ஜ்ஞ: பரம் ப்³ரஹ்மாதி⁴க³ச்ச²தி ॥ 8.12॥
ஸர்வஜ்ஞதா த்ரு’ப்திரநாதி³போ³த: ⁴ ஸ்வச்ச²ந்த³தா நித்யமலுப்தஶக்தி: ।
அநந்தஶக்திஶ்ச விபோ⁴ர்விதி³த்வா ஷடா³ஹுரங்கா³நி மஹேஶ்வரஸ்ய ॥ 8.13॥
தந்மாத்ராணி மந ஆத்மா ச தாநி ஸூக்ஷ்மாண்யாஹு:ஸப்ததத்த்வாத்மகாநி ।
யா ஸா ஹேது: ப்ரக்ரு’தி:ஸா ப்ரதா⁴நம் ப³ந்த:⁴ ப்ரோக்தோ விநியோகோ³ऽபி தேந ॥
8.14॥
யா ஸா ஶக்தி: ப்ரக்ரு’தௌ லீநரூபா வேதே³ஷூக்தா காரணம் ப்³ரஹ்மயோநி: ।
தஸ்யா ஏக: பரமேஷ்டீ² புரஸ்தாந்மஹேஶ்வர: புருஷ:ஸத்யரூப: ॥ 8.15॥
ப்³ரஹ்மா யோகீ³ பரமாத்மா மஹீயாந் வ்யோமவ்யாபீ வேத³வேத்³ய: புராண: ।
ஏகோ ருத்³ரோ ம்ரு’த்யுமவ்யக்தமேகம் பீ³ஜம் விஶ்வம் தே³வ ஏக:ஸ ஏவ ॥ 8.16॥
தமேவைகம் ப்ராஹுரந்யேऽப்யநேகம் த்வேகாத்மாநம் கேசித³ந்யம் தமாஹு: ।
அணோரணீயாந் மஹதோ மஹீயாந் மஹாதே³வ: ப்ரோச்யதே வேத³வித்³பி:⁴ ॥ 8.17॥
ஏவம் ஹி யோ வேத³கு³ஹாஶயம் பரம் ப்ரபு⁴ம் புராணம் புருஷம் விஶ்வரூபம் ।
ஹிரண்மயம் பு³த்³தி⁴மதாம் பராம் க³திம் ஸ பு³த்³தி⁴மாந் பு³த்³தி⁴மதீத்ய திஷ்ட²தி ॥
8.18॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு)அஷ்டமோऽத்⁴யாய: ॥ 8॥

நவமோऽத்⁴யாய:
ரு’ஷய ஊசு: ।
நிஷ்கலோ நிர்மலோ நித்யோ நிஷ்க்ரிய: பரமேஶ்வர: ।
தந்நோ வத³ மஹாதே³வ விஶ்வரூப: கத²ம் ப⁴வாந் ॥ 9.1॥
ஈஶ்வர உவாச ।
நாஹம் விஶ்வோ ந விஶ்வம் ச மாம்ரு’தே வித்³யதே த்³விஜா: ।
மாயாநிமித்தமத்ராஸ்தி ஸா சாத்மநி மயா ஶ்ரிதா ॥ 9.2॥
அநாதி³நித⁴நா ஶக்திர்மாயாऽவ்யக்தஸமாஶ்ரயா ।
தந்நிமித்த: ப்ரபஞ்சோऽயமவ்யக்தாத³ப⁴வத் க²லு ॥ 9.3॥
அவ்யக்தம் காரணம் ப்ராஹுராநந்த³ம் ஜ்யோதிரக்ஷரம் ।
அஹமேவ பரம் ப்³ரஹ்ம மத்தோ ஹ்யந்யந்ந வித்³யதே ॥ 9.4॥
தஸ்மாந்மே விஶ்வரூபத்வம் நிஶ்சிதம் ப்³ரஹ்மவாதி³பி:⁴ ।
ஏகத்வே ச ப்ரு’த²க்த்வே ச ப்ரோக்தமேதந்நித³ர்ஶநம் ॥ 9.5॥
அஹம் தத் பரமம் ப்³ரஹ்ம பரமாத்மா ஸநாதந: ।
அகாரணம் த்³விஜா: ப்ரோக்தோ ந தோ³ஷோ ஹ்யாத்மநஸ்ததா² ॥ 9.6॥
அநந்தா ஶக்தயோऽவ்யக்தா மாயயா ஸம்ஸ்தி²தா த்⁴ருவா: ।
தஸ்மிந் தி³வி ஸ்தி²தம் நித்யமவ்யக்தம் பா⁴தி கேவலம் ॥ 9.7॥
யாபி⁴ஸ்தல்லக்ஷ்யதே பி⁴ந்நம் ப்³ரஹ்மாவ்யக்தம் ஸநாதநம் ।
ஏகயா மம ஸாயுஜ்யமநாதி³நித⁴நம் த்⁴ருவம் ॥ 9.8॥
பும்ஸோऽந்யாபூ⁴த்³யதா² பூ⁴திரந்யயா ந திரோஹிதம் ।
அநாதி³மத்⁴யம் திஷ்ட²ந்தம் சேஷ்டதேऽவித்³யயா கில ॥ 9.9॥
ததே³தத் பரமம் வ்யக்தம் ப்ரபா⁴மண்ட³லமண்டி³தம் ।
தத³க்ஷரம் பரம் ஜ்யோதிஸ்தத்³விஷ்ணோ: பரமம் பத³ம் ॥ 9.10॥
தத்ர ஸர்வமித³ம் ப்ரோதமோதம் சைவாகி²லம் ஜக³த் ।
ததே³வ ச ஜக³த் க்ரு’த்ஸ்நம் தத்³விஜ்ஞாய விமுச்யதே ॥ 9.11॥
யதோ வாசோ நிவர்த்தந்தே அப்ராப்ய மநஸா ஸஹ ।
ஆநந்த³ம் ப்³ரஹ்மணோ வித்³வாந் பி³பே⁴தி ந குதஶ்சந ॥ 9.12॥

வேதா³ஹமேதம் புருஷம் மஹாந்தமாதி³த்யவர்ணம் தமஸ: பரஸ்தாத் ।
தத்³விஜ்ஞாய பரிமுச்யேத வித்³வாந் நித்யாநந்தீ³ ப⁴வதி ப்³ரஹ்மபூ⁴த: ॥ 9.13॥
யஸ்மாத் பரம் நாபரமஸ்தி கிஞ்சித் யஜ்ஜ்யோதிஷாம் ஜ்யோதிரேகம் தி³விஸ்த²ம் ।
ததே³வாத்மாநம் மந்யமாநோऽத² வித்³வாநாத்மநந்தீ³ ப⁴வதி ப்³ரஹ்மபூ⁴த: ॥ 9.14॥
தத³ப்யயம் கலிலம் கூ³ட⁴தே³ஹம் ப்³ரஹ்மாநந்த³மம்ரு’தம் விஶ்வதா⁴ம ।
வத³ந்த்யேவம் ப்³ராஹ்மணா ப்³ரஹ்மநிஷ்டா² யத்ர க³த்வா ந நிவர்த்தேத பூ⁴ய: ॥
9.15॥
ஹிரண்மயே பரமாகாஶதத்த்வே யத³ர்சிஷி ப்ரவிபா⁴தீவ தேஜ: ।
தத்³விஜ்ஞாநே பரிபஶ்யந்தி தீ⁴ரா விப்⁴ராஜமாநம் விமலம் வ்யோம தா⁴ம ॥ 9.16॥
தத: பரம் பரிபஶ்யந்தி தீ⁴ரா ஆத்மந்யாத்மாநமநுபூ⁴ய ஸாக்ஷாத் ।
ஸ்வயம்ப்ரபு: ⁴ பரமேஷ்டீ² மஹீயாந் ப்³ரஹ்மாநந்தீ³ ப⁴க³வாநீஶ ஏஷ: ॥ 9.17॥
ஏகோ தே³வ:ஸர்வபூ⁴தேஷு கூ³ட: ⁴ ஸர்வவ்யாபீ ஸர்வபூ⁴தாந்தராத்மா ।
தமேவைகம் யேऽநுபஶ்யந்தி தீ⁴ராஸ்தேஷாம் ஶாந்தி:ஶாஶ்வதீ நேதரேஷாம் ॥ 9.18॥
ஸர்வாநநஶிரோக்³ரீவ:ஸர்வபூ⁴தகு³ஹாஶய: ।
ஸர்வவ்யாபீ ச ப⁴க³வாந் ந தஸ்மாத³ந்யதி³ஷ்யதே ॥ 9.19॥
இத்யேததை³ஶ்வரம் ஜ்ஞாநமுக்தம் வோ முநிபுங்க³வா: ।
கோ³பநீயம் விஶேஷேண யோகி³நாமபி து³ர்லப⁴ம் ॥ 9.20॥
இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) நவமோऽத்⁴யாய: ॥ 9॥

த³ஶமோऽத்⁴யாய:
ஈஶ்வர உவாச ।
அலிங்க³மேகமவ்யக்தம் லிங்க³ம் ப்³ரஹ்மேதி நிஶ்சிதம் ।
ஸ்வயஞ்ஜ்யோதி: பரம் தத்த்வம் பரே வ்யோம்நி வ்யவஸ்தி²தம் ॥ 10.1॥
அவ்யக்தம் காரணம் யத்தத³க்ஷரம் பரமம் பத³ம் ।
நிர்கு³ணம் ஶுத்³த⁴விஜ்ஞாநம் தத்³வை பஶ்யந்தி ஸூரய: ॥ 10.2॥
தந்நிஷ்டா:² ஶாந்தஸங்கல்பா நித்யம் தத்³பா⁴வபா⁴விதா: ।
பஶ்யந்தி தத் பரம் ப்³ரஹ்ம யத்தல்லிங்க³மிதி ஶ்ருதி: ॥ 10.3॥

அந்யதா² ந ஹி மாம் த்³ரஷ்டும் ஶக்யம் வை முநிபுங்க³வா: ।
ந ஹி தத்³வித்³யதே ஜ்ஞாநம் யதஸ்தஜ்ஜ்ஞாயதே பரம் ॥ 10.4॥
ஏதத்தத்பரமம் ஜ்ஞாநம் கேவலம் கவயோ விது:³ ।
அஜ்ஞாநமிதரத்ஸர்வம் யஸ்மாந்மாயாமயம் ஜக³த் ॥ 10.5॥
யஜ்ஜ்ஞாநம் நிர்மலம் ஶுத்³த⁴ம் நிர்விகல்பம் யத³வ்யயம் ।
மமாத்மாऽஸௌ ததே³வேத³மிதி ப்ராஹுர்விபஶ்சித: ॥ 10.6॥
யேऽப்யநேகம் ப்ரபஶ்யந்தி தேऽபி பஶ்யந்தி தத்பரம் ।
ஆஶ்ரிதா: பரமாம் நிஷ்டா²ம் பு³த்³த்⁴வைகம் தத்த்வமவ்யயம் ॥ 10.7॥
யே புந: பரமம் தத்த்வமேகம் வாநேகமீஶ்வரம் ।
ப⁴க்த்யா மாம் ஸம்ப்ரபஶ்யந்தி விஜ்ஞேயாஸ்தே ததா³த்மகா: ॥ 10.8॥
ஸாக்ஷாதே³வ ப்ரபஶ்யந்தி ஸ்வாத்மாநம் பரமேஶ்வரம் ।
நித்யாநந்த³ம் நிர்விகல்பம் ஸத்யரூபமிதி ஸ்தி²தி: ॥ 10.9॥
ப⁴ஜந்தே பரமாநந்த³ம் ஸர்வக³ம் ஜக³தா³த்மகம் ।
ஸ்வாத்மந்யவஸ்தி²தா: ஶாந்தா: பரேऽவ்யக்தே பரஸ்ய து ॥ 10.10॥
ஏஷா விமுக்தி: பரமா மம ஸாயுஜ்யமுத்தமம் ।
நிர்வாணம் ப்³ரஹ்மணா சைக்யம் கைவல்யம் கவயோ விது:³ ॥ 10.11॥
தஸ்மாத³நாதி³மத்⁴யாந்தம் வஸ்த்வேகம் பரமம் ஶிவம் ।
ஸ ஈஶ்வரோ மஹாதே³வஸ்தம் விஜ்ஞாய ப்ரமுச்யதே ॥ 10.12॥
ந தத்ர ஸூர்ய: ப்ரவிபா⁴தீஹ சந்த்³ரோ ந நக்ஷத்ராணாம் க³ணோ நோத வித்³யுத் ।
தத்³பா⁴ஸிதம் ஹ்யகி²லம் பா⁴தி விஶ்வம் அதீவ பா⁴ஸமமலம் தத்³விபா⁴தி ॥ 10.13॥
விஶ்வோதி³தம் நிஷ்கலம் நிர்விகல்பம் ஶுத்³த⁴ம் ப்³ரு’ஹத்பரமம் யத்³விபா⁴தி ।
அத்ராந்தரே ப்³ரஹ்மவிதோ³ऽத²நித்யம் பஶ்யந்தி தத்த்வமசலம் யத்ஸ ஈஶ:॥ 10.14॥
நித்யாநந்த³மம்ரு’தம் ஸத்யரூபம் ஶுத்³த⁴ம் வத³ந்தி புருஷம் ஸர்வவேதா:³ ।
தமோமிதி ப்ரணவேநேஶிதாரம் த்⁴யாயந்தி வேதா³ர்த²விநிஶ்சிதார்தா:² ॥ 10.15॥
ந பூ⁴மிராபோ ந மநோ ந வஹ்நி: ப்ராணோऽநிலோ க³க³நம் நோத பு³த்³தி: ⁴ ।
ந சேதநோऽந்யத் பரமாகாஶமத்⁴யே விபா⁴தி தே³வ: ஶிவ ஏவ கேவல: ॥ 10.16॥
இத்யேதது³க்தம் பரமம் ரஹஸ்யம் ஜ்ஞாநாம்ரு’தம் ஸர்வவேதே³ஷு கூ³ட⁴ம் ।
ஜாநாதி யோகீ³ விஜநேऽத² தே³ஶே யுஞ்ஜீத யோக³ம் ப்ரயதோ ஹ்யஜஸ்ரம் ॥ 10.17॥

இதீ ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) த³ஶமோऽத்⁴யாய: ॥ 10॥

ஏகாத³ஶோऽத்⁴யாய:
ஈஶ்வர உவாச ।
அத: பரம் ப்ரவக்ஷ்யாமி யோக³ம் பரமது³ர்லப⁴ம் ।
யேநாத்மாநம் ப்ரபஶ்யந்தி பா⁴நுமந்தமிவேஶ்வரம் ॥ 11.1॥
யோகா³க்³நிர்த³ஹதி க்ஷிப்ரமஶேஷம் பாபபஞ்ஜரம் ।
ப்ரஸந்நம் ஜாயதே ஜ்ஞாநம் ஸாக்ஷாந்நிர்வாணஸித்³தி⁴த³ம் ॥ 11.2॥
யோகா³த்ஸஞ்ஜாயதே ஜ்ஞாநம் ஜ்ஞாநாத்³யோக:³ ப்ரவர்த்ததே ।
யோக³ஜ்ஞாநாபி⁴யுக்தஸ்ய ப்ரஸீத³தி மஹேஶ்வர: ॥ 11.3॥
ஏககாலம் த்³விகாலம் வா த்ரிகாலம் நித்யமேவ வா ।
யே யுஞ்ஜந்தி மஹாயோக³ம் தே விஜ்ஞேயா மஹேஶ்வரா: ॥ 11.4॥
யோக³ஸ்து த்³விவிதோ⁴ ஜ்ஞேயோ ஹ்யபா⁴வ: ப்ரத²மோ மத: ।
அபரஸ்து மஹாயோக:³ஸர்வயோகோ³த்தமோத்தம: ॥ 11.5॥
ஶூந்யம் ஸர்வநிராபா⁴ஸம் ஸ்வரூபம் யத்ர சிந்த்யதே ।
அபா⁴வயோக:³ஸ ப்ரோக்தோ யேநாத்மாநம் ப்ரபஶ்யதி ॥ 11.6॥
யத்ர பஶ்யதி சாத்மாநம் நித்யாநந்த³ம் நிரஞ்ஜநம் ।
மயைக்யம் ஸ மஹாயோகோ³ பா⁴ஷித: பரமேஶ்வர: ॥ 11.7॥
யே சாந்யே யோகி³நாம் யோகா:³ ஶ்ரூயந்தே க்³ரந்த²விஸ்தரே ।
ஸர்வே தே ப்³ரஹ்மயோக³ஸ்ய கலாம் நார்ஹந்தி ஷோட³ஶீம் ॥ 11.8॥
யத்ர ஸாக்ஷாத் ப்ரபஶ்யந்தி விமுக்தா விஶ்வமீஶ்வரம் ।
ஸர்வேஷாமேவ யோகா³நாம் ஸ யோக:³ பரமோ மத: ॥ 11.9॥
ஸஹஸ்ரஶோऽத² ஶதஶோ யே சேஶ்வரப³ஹிஷ்க்ரு’தா: ।
ந தே பஶ்யந்தி மாமேகம் யோகி³நோ யதமாநஸா: ॥ 11.10॥
ப்ராணாயாமஸ்ததா² த்⁴யாநம் ப்ரத்யாஹாரோऽத² தா⁴ரணா ।
ஸமாதி⁴ஶ்ச முநிஶ்ரேஷ்டா² யமோ நியம ஆஸநம் ॥ 11.11॥

மய்யேகசித்ததாயோகோ³ வ்ரு’த்த்யந்தரநிரோத⁴த: ।
தத்ஸாத⁴நாநி சாந்யாநி யுஷ்மாகம் கதி²தாநி து ॥ 11.12॥
அஹிம்ஸா ஸத்யமஸ்தேயம் ப்³ரஹ்மசர்யாபரிக்³ரஹௌ ।
யமா:ஸங்க்ஷேபத: ப்ரோக்தாஶ்சித்தஶுத்³தி⁴ப்ரதா³ ந்ரு’ணாம் ॥ 11.13॥
கர்மணா மநஸா வாசா ஸர்வபூ⁴தேஷு ஸர்வதா³ ।
அக்லேஶஜநநம் ப்ரோக்தா த்வஹிம்ஸா பரமர்ஷிபி: ⁴ ॥ 11.14॥
அஹிம்ஸாயா: பரோ த⁴ர்மோ நாஸ்த்யஹிம்ஸா பரம் ஸுக²ம் ।
விதி⁴நா யா ப⁴வேத்³தி⁴ம்ஸா த்வஹிம்ஸைவ ப்ரகீர்த்திதா ॥ 11.15॥
ஸத்யேந ஸர்வமாப்நோதி ஸத்யே ஸர்வம் ப்ரதிஷ்டி²தம் ।
யதா²ர்த²கத²நாசார:ஸத்யம் ப்ரோக்தம் த்³விஜாதிபி: ⁴ ॥ 11.16॥
பரத்³ரவ்யாபஹரணம் சௌர்யாத³ऽத² ப³லேந வா ।
ஸ்தேயம் தஸ்யாநாசரணாத³ஸ்தேயம் த⁴ர்மஸாத⁴நம் ॥ 11.17॥
கர்மணா மநஸா வாசா ஸர்வாவஸ்தா²ஸு ஸர்வதா³ ।
ஸர்வத்ர மைது²நத்யாக³ம் ப்³ரஹ்மசர்யம் ப்ரசக்ஷதே ॥ 11.18॥
த்³ரவ்யாணாமப்யநாதா³நமாபத்³யபி ததே²ச்ச²யா ।
அபரிக்³ரஹமித்யாஹுஸ்தம் ப்ரயத்நேந பாலயேத் ॥ 11.19॥
தப:ஸ்வாத்⁴யாயஸந்தோஷௌ ஶௌசமீஶ்வரபூஜநம் ।
ஸமாஸாந்நியமா: ப்ரோக்தா யோக³ஸித்³தி⁴ப்ரதா³யிந: ॥ 11.20॥
உபவாஸபராகாதி³க்ரு’ச்ச்²ரசாந்த்³ராயணாதி³பி:⁴ ।
ஶரீரஶோஷணம் ப்ராஹுஸ்தாபஸாஸ்தப உத்தமம் ॥ 11.21॥
வேதா³ந்தஶதருத்³ரீயப்ரணவாதி³ஜபம் பு³தா:⁴ ।
ஸத்த்வஸித்³தி⁴கரம் பும்ஸாம் ஸ்வாத்⁴யாயம் பரிசக்ஷதே ॥ 11.22॥
ஸ்வாத்⁴யாயஸ்ய த்ரயோ பே⁴தா³ வாசிகோபாம்ஶுமாநஸா: ।
உத்தரோத்தரவைஶிஷ்ட்யம் ப்ராஹுர்வேதா³ர்த²வேதி³ந: ॥ 11.23॥
ய: ஶப்³த³போ³த⁴ஜநந: பரேஷாம் ஶ‍்ரு’ண்வதாம் ஸ்பு²டம் ।
ஸ்வாத்⁴யாயோ வாசிக: ப்ரோக்த உபாம்ஶோரத²லக்ஷணம் ॥ 11.24॥
ஓஷ்ட²யோ:ஸ்பந்த³மாத்ரேண பரஸ்யாஶப்³த³போ³த⁴கம் ।

உபாம்ஶுரேஷ நிர்தி³ஷ்ட: ஸாஹஸ்ரவாசிகோஜப: ॥ 11.25॥ (ஸாஹஸ்ரோ
வாசிகாஜ்ஜப:)

யத்பதா³க்ஷரஸங்க³த்யா பரிஸ்பந்த³நவர்ஜிதம் ।
சிந்தநம் ஸர்வஶப்³தா³நாம் மாநஸம் தம் ஜபம் விது:³ ॥ 11.26॥
யத்³ரு’ச்சா²லாப⁴தோ நித்யமலம் பும்ஸோ ப⁴வேதி³தி ।
ப்ராஶஸ்த்யம்ரு’ஷய: ப்ராஹு:ஸந்தோஷம் ஸுக²லக்ஷணம் ॥ 11.27॥
பா³ஹ்யமாப்⁴யந்தரம் ஶௌசம் த்³விதா⁴ ப்ரோக்தம் த்³விஜோத்தமா: ।
ம்ரு’ஜ்ஜலாப்⁴யாம் ஸ்ம்ரு’தம் பா³ஹ்யம் மந: ஶுத்³தி⁴ரதா²ந்தரம் ॥ 11.28॥
ஸ்துதிஸ்மரணபூஜாபி⁴ர்வாங்மந: காயகர்மபி: ⁴ ।
ஸுநிஶ்சலா ஶிவே ப⁴க்திரேததீ³ஶ்வரபூஜநம் ॥ 11.29॥
யமாஶ்ச நியமா: ப்ரோக்தா: ப்ராணாயாமம் நிபோ³த⁴த ।
ப்ராண:ஸ்வதே³ஹஜோ வாயுராயாமஸ்தந்நிரோத⁴நம் ॥ 11.30॥
உத்தமாத⁴மமத்⁴யத்வாத் த்ரிதா⁴ऽயம் ப்ரதிபாதி³த: ।
ய ஏவ த்³விவித:⁴ ப்ரோக்த:ஸக³ர்போ⁴ऽக³ர்ப⁴ ஏவ ச ॥ 11.31॥
மாத்ராத்³வாத³ஶகோ மந்த³ஶ்சதுர்விம்ஶதிமாத்ரக: ।
மத்⁴யம: ப்ராணஸம்ரோத: ⁴ ஷட்த்ரிம்ஶாந்மாத்ரிகோத்தம: ॥ 11.32॥
ய:ஸ்வேத³கம்பநோச்ச்²வாஸஜநகஸ்து யதா²க்ரமம் ।
மந்த³மத்⁴யமமுக்²யாநாமாநந்தா³து³த்தமோத்தம: ॥ 11.33॥
ஸக³ர்ப⁴மாஹு:ஸஜபமக³ர்ப⁴ம் விஜபம் பு³தா: ⁴ ।
ஏதத்³வை யோகி³நாமுக்தம் ப்ராணாயாமஸ்ய லக்ஷணம் ॥ 11.34॥
ஸவ்யாஹ்ரு’திம் ஸப்ரணவாம் கா³யத்ரீம் ஶிரஸா ஸஹ ।
த்ரிர்ஜபேதா³யதப்ராண: ப்ராணாயாம:ஸ உச்யதே ॥ 11.35॥
ரேசக: பூரகஶ்சைவ ப்ராணாயாமோऽத²கும்ப⁴க: ।
ப்ரோச்யதே ஸர்வஶாஸ்த்ரேஷு யோகி³பி⁴ர்யதமாநஸை: ॥ 11.36॥
ரேசகோ பா³ஹ்யநிஶ்வாஸ: பூரகஸ்தந்நிரோத⁴ந: ।
ஸாம்யேந ஸம்ஸ்தி²திர்யா ஸா கும்ப⁴க: பரிகீ³யதே ॥ 11.37॥
இந்த்³ரியாணாம் விசரதாம் விஷயேஷு ஸ்வபா⁴வத: ।
நிக்³ரஹ: ப்ரோச்யதே ஸத்³பி: ⁴ ப்ரத்யாஹாரஸ்து ஸத்தமா: ॥ 11.38॥

ஹ்ரு’த்புண்ட³ரீகே நாப்⁴யாம் வா மூர்த்⁴நி பர்வஸு மஸ்தகே ।
ஏவமாதி³ஷு தே³ஶேஷு தா⁴ரணா சித்தப³ந்த⁴நம் ॥ 11.39॥
தே³ஶாவஸ்தி²திமாலம்ப்³ய பு³த்³தே⁴ர்யா வ்ரு’த்திஸந்ததி: ।
வ்ரு’த்த்யந்தரைரஸ்ரு’ஷ்டா யா தத்³த்⁴யாநம் ஸூரயோ விது:³ ॥ 11.40॥
ஏகாகார:ஸமாதி:⁴ ஸ்யாத்³தே³ஶாலம்ப³நவர்ஜித: ।
ப்ரத்யயோ ஹ்யர்த²மாத்ரேண யோக³ஸாத⁴நமுத்தமம் ॥ 11.41॥
தா⁴ரணா த்³வாத³ஶாயாமா த்⁴யாநம் த்³வாத³ஶதா⁴ரணா: ।
த்⁴யாநம் த்³வாத³ஶகம் யாவத் ஸமாதி⁴ரபி⁴தீ⁴யதே ॥ 11.42॥
ஆஸநம் ஸ்வஸ்திகம் ப்ரோக்தம் பத்³மமர்த்³தா⁴ஸநம் ததா² ।
ஸாத⁴நாநாம் ச ஸர்வேஷாமேதத்ஸாத⁴நமுத்தமம் ॥ 11.43॥
ஊர்வோருபரி விப்ரேந்த்³ரா: க்ரு’த்வா பாத³தலே உபே⁴ ।
ஸமாஸீநாத்மந: பத்³மமேததா³ஸநமுத்தமம் ॥ 11.44॥
ஏகம் பாத³மதை²கஸ்மிந் விஷ்டப்⁴யோரஸி ஸத்தமா: ।
ஆஸீநார்த்³தா⁴ஸநமித³ம் யோக³ஸாத⁴நமுத்தமம் ॥ 11.45॥
உபே⁴ க்ரு’த்வா பாத³தலே ஜாநூர்வோரந்தரேண ஹி ।
ஸமாஸீதாத்மந: ப்ரோக்தமாஸநம் ஸ்வஸ்திகம் பரம் ॥ 11.46॥
அதே³ஶகாலே யோக³ஸ்ய த³ர்ஶநம் ஹி ந வித்³யதே ।
அக்³ந்யப்⁴யாஸே ஜலே வாऽபி ஶுஷ்கபர்ணசயே ததா² ॥ 11.47॥
ஜந்துவ்யாப்தே ஶ்மஶாநே ச ஜீர்ணகோ³ஷ்டே² சதுஷ்பதே² ।
ஸஶப்³தே³ஸப⁴யே வாऽபி சைத்யவல்மீகஸஞ்சயே ॥ 11.48॥
அஶுபே⁴ து³ர்ஜநாக்ராந்தே மஶகாதி³ஸமந்விதே ।
நாசரேத்³தே³ஹபா³தே⁴ வா தௌ³ர்மநஸ்யாதி³ஸம்ப⁴வே ॥ 11.49॥
ஸுகு³ப்தே ஸுஶுபே⁴ தே³ஶே கு³ஹாயாம் பர்வதஸ்ய து ।
நத்³யாஸ்தீரே புண்யதே³ஶே தே³வதாயதநே ததா² ॥ 11.50॥
க்³ரு’ஹே வா ஸுஶுபே⁴ ரம்யே விஜநே ஜந்துவர்ஜிதே ।
யுஞ்ஜீத யோகீ³ஸததமாத்மாநம் மத்பராயண: ॥ 11.51॥
நமஸ்க்ரு’த்யாத² யோகீ³ந்த்³ராந் ஸஶிஷ்யாம்ஶ்ச விநாயகம் ।

கு³ரும் சைவாத² மாம் யோகீ³ யுஞ்ஜீத ஸுஸமாஹித: ॥ 11.52॥
ஆஸநம் ஸ்வஸ்திகம் ப³த்³த்⁴வா பத்³மமர்த்³த⁴மதா²பி வா ।
நாஸிகாக்³ரே ஸமாம் த்³ரு’ஷ்டிமீஷது³ந்மீலிதேக்ஷண: ॥ 11.53॥
க்ரு’த்வாऽத² நிர்ப⁴ய: ஶாந்தஸ்த்யக்த்வா மாயாமயம் ஜக³த் ।
ஸ்வாத்மந்யவஸ்தி²தம் தே³வம் சிந்தயேத் பரமேஶ்வரம் ॥ 11.54॥
ஶிகா²க்³ரே த்³வாத³ஶாங்கு³ல்யே கல்பயித்வாऽத² பங்கஜம் ।
த⁴ர்மகந்த³ஸமுத்³பூ⁴தம் ஜ்ஞாநநாலம் ஸுஶோப⁴நம் ॥ 11.55॥
ஐஶ்வர்யாஷ்டத³லம் ஶ்வேதம் பரம் வைராக்³யகர்ணிகம் ।
சிந்தயேத் பரமம் கோஶம் கர்ணிகாயாம் ஹிரண்மயம் ॥ 11.56॥
ஸர்வஶக்திமயம் ஸாக்ஷாத்³யம் ப்ராஹுர்தி³வ்யமவ்யயம் ।
ஓங்காரவாச்யமவ்யக்தம் ரஶ்மிஜாலஸமாகுலம் ॥ 11.57॥
சிந்தயேத் தத்ர விமலம் பரம் ஜ்யோதிர்யத³க்ஷரம் ।
தஸ்மிந் ஜ்யோதிஷி விந்யஸ்ய ஸ்வாத்மாநம் தத³பே⁴த³த: ॥ 11.58॥
த்⁴யாயீதாகாஶமத்⁴யஸ்த²மீஶம் பரமகாரணம் ।
ததா³த்மா ஸர்வகோ³ பூ⁴த்வா ந கிஞ்சித³பி சிந்தயேத் ॥ 11.59॥
ஏதத்³கு³ஹ்யதமம் த்⁴யாநம் த்⁴யாநாந்தரமதோ²ச்யதே ।
சிந்தயித்வா து பூர்வோக்தம் ஹ்ரு’த³யே பத்³மமுத்தமம் ॥ 11.60॥
ஆத்மாநமத² கர்த்தாரம் தத்ராநலஸமத்விஷம் ।
மத்⁴யே வஹ்நிஶிகா²காரம் புருஷம் பஞ்சவிம்ஶகம் ॥ 11.61॥
சிந்தயேத் பரமாத்மாநம் தந்மத்⁴யே க³க³நம் பரம் ।
ஓங்கரபோ³தி⁴தம் தத்த்வம் ஶாஶ்வதம் ஶிவமச்யுதம் ॥ 11.62॥
அவ்யக்தம் ப்ரக்ரு’தௌ லீநம் பரம் ஜ்யோதிரநுத்தமம் ।
தத³ந்த: பரமம் தத்த்வமாத்மாதா⁴ரம் நிரஞ்ஜநம் ॥ 11.63॥
த்⁴யாயீத தந்மயோ நித்யமேகரூபம் மஹேஶ்வரம் ।
விஶோத்⁴ய ஸர்வதத்த்வாநி ப்ரணவேநாத²வா புந: ॥ 11.64॥
ஸம்ஸ்தா²ப்ய மயி சாத்மாநம் நிர்மலே பரமே பதே³ ।
ப்லாவயித்வாऽऽத்மநோ தே³ஹம் தேநைவ ஜ்ஞாநவாரிணா ॥ 11.65॥

மதா³த்மா மந்மநா ப⁴ஸ்ம க்³ரு’ஹீத்வா த்வக்³நிஹோத்ரஜம் ।
தேநோத்³த்⁴ரு’த்ய து ஸர்வாங்க³மக்³நிரித்யாதி³மந்த்ரத: ॥ 11.66॥
சிந்தயேத் ஸ்வாத்மநீஶாநம் பரஞ்ஜ்யோதி:ஸ்வரூபிணம் ।
ஏஷ பாஶுபதோ யோக:³ பஶுபாஶவிமுக்தயே ॥ 11.67॥
ஸர்வவேதா³ந்தஸாரோऽயமத்யாஶ்ரமமிதி ஶ்ருதி: ।
ஏதத் பரதரம் கு³ஹ்யம் மத்ஸாயுஜ்யப்ரதா³யகம் ॥ 11.68॥
த்³விஜாதீநாம் து கதி²தம் ப⁴க்தாநாம் ப்³ரஹ்மசாரிணாம் ।
ப்³ரஹ்மசர்யமஹிம்ஸா ச க்ஷமா ஶௌசம் தபோ த³ம: ॥ 11.69॥
ஸந்தோஷ:ஸத்யமாஸ்திக்யம் வ்ரதாங்கா³நி விஶேஷத: ।
ஏகேநாப்யத²ஹீநேந வ்ரதமஸ்ய து லுப்யதே ॥ 11.70॥
தஸ்மாதா³த்மகு³ணோபேதோ மத்³வ்ரதம் வோடு⁴மர்ஹதி ।
வீதராக³ப⁴யக்ரோதா⁴ மந்மயா மாமுபாஶ்ரிதா: ॥ 11.71॥
ப³ஹவோऽநேந யோகே³ந பூதா மத்³பா⁴வமாக³தா: ।
யே யதா² மாம் ப்ரபத்³யந்தே தாம்ஸ்ததை²வ ப⁴ஜாம்யஹம் ॥ 11.72॥
ஜ்ஞாநயோகே³ந மாம் தஸ்மாத்³யஜேத பரமேஶ்வரம் ।
அத²வா ப⁴க்தியோகே³ந வைராக்³யேண பரேண து ॥ 11.73॥
சேதஸா போ³த⁴யுக்தேந பூஜயேந்மாம் ஸதா³ ஶுசி: ।
ஸர்வகர்மாணி ஸம்ந்யஸ்ய பி⁴க்ஷாஶீ நிஷ்பரிக்³ரஹ: ॥ 11.74॥
ப்ராப்நோதி மம ஸாயுஜ்யம் கு³ஹ்யமேதந்மயோதி³தம் ।
அத்³வேஷ்டா ஸர்வபூ⁴தாநாம் மைத்ர: கருண ஏவ ச ॥ 11.75॥
நிர்மமோ நிரஹங்காரோ யோ மத்³ப⁴க்த:ஸ மே ப்ரிய: ।
ஸந்துஷ்ட:ஸததம் யோகீ³ யதாத்மா த்³ரு’ட⁴நிஶ்சய: ॥ 11.76॥
மய்யர்பிதமநோபு³த்³தி⁴ர்யோ மத்³ப⁴க்த:ஸ மே ப்ரிய: ।
யஸ்மாந்நோத்³விஜதே லோகோ லோகாந்நோத்³விஜதே ச ய: ॥ 11.77॥
ஹர்ஷாமர்ஷப⁴யோத்³வேகை³ர்முக்தோ ய:ஸஹி மே ப்ரிய: ।
அநபேக்ஷ: ஶுசிர்த³க்ஷ உதா³ஸீநோ க³தவ்யத:² ॥ 11.78॥
ஸர்வாரம்ப⁴பரித்யாகீ³ ப⁴க்திமாந் ய:ஸ மே ப்ரிய: ।
துல்யநிந்தா³ஸ்துதிர்மௌநீ ஸந்துஷ்டோ யேந கேநசித் ॥ 11.79॥

அநிகேத:ஸ்தி²ரமதிர்மத்³ப⁴க்தோ மாமுபைஷ்யதி ।
ஸர்வகர்மாண்யபி ஸதா³குர்வாணோ மத்பராயண: ॥ 11.80॥
மத்ப்ரஸாதா³த³வாப்நோதி ஶாஶ்வதம் பரமம் பத³ம் ।
சேதஸா ஸர்வகர்மாணி மயி ஸம்ந்யஸ்ய மத்பர: ॥ 11.81॥
நிராஶீர்நிர்மமோ பூ⁴த்வா மாமேகம் ஶரணம் வ்ரஜேத் ।
த்யக்த்வா கர்மப²லாஸங்க³ம் நித்யத்ரு’ப்தோ நிராஶ்ரய: ॥ 11.82॥
கர்மண்யபி ப்ரவ்ரு’த்தோऽபி நைவ தேந நிப³த்⁴யதே ।
நிராஶீர்யதசித்தாத்மா த்யக்தஸர்வபரிக்³ரஹ: ॥ 11.83॥
ஶாரீரம் கேவலம் கர்ம குர்வந்நாப்நோதி தத்பத³ம் ।
யத்³ரு’ச்சா²லாப⁴துஷ்டஸ்ய த்³வந்த்³வாதீதஸ்ய சைவ ஹி ॥ 11.84॥
குர்வதோ மத்ப்ரஸாதா³ர்த²ம் கர்ம ஸம்ஸாரநாஶநம் ।
மந்மநா மந்நமஸ்காரோ மத்³யாஜீ மத்பராயண: ॥ 11.85॥
மாமுபைஷ்யதி யோகீ³ஶோ ஜ்ஞாத்வா மாம் பரமேஶ்வரம் ।
மத்³பு³த்³த⁴யோ மாம் ஸததம் போ³த⁴யந்த: பரஸ்பரம் ॥ 11.86॥
கத²யந்தஶ்ச மாம் நித்யம் மம ஸாயுஜ்யமாப்நுயு: ।
ஏவம் நித்யாபி⁴யுக்தாநாம் மாயேயம் கர்ம ஸத்த்வக³ம் ॥ 11.87॥
நாஶயாமி தம: க்ரு’த்ஸ்நம் ஜ்ஞாநதீ³பேந பா⁴ஸ்வதா ।
மத்³பு³த்³த⁴யோ மாம் ஸததம் பூஜயந்தீஹ யே ஜநா: ॥ 11.88॥
தேஷாம் நித்யாபி⁴யுக்தாநாம் யோக³க்ஷேமம் வஹாம்யஹம் ।
யேऽந்யே ச காமபோ⁴கா³ர்த²ம் யஜந்தே ஹ்யந்யதே³வதா: ॥ 11.89॥
தேஷாம் தத³ந்தம் விஜ்ஞேயம் தே³வதாநுக³தம் ப²லம் ।
யே சாந்யதே³வதாப⁴க்தா: பூஜயந்தீஹ தே³வதா: ॥ 11.90॥
மத்³பா⁴வநாஸமாயுக்தா முச்யந்தே தேऽபி மாநவா: ।
தஸ்மாத்³விநஶ்வராநந்யாம்ஸ்த்யக்த்வா தே³வாநஶேஷத: ॥ 11.91॥
மாமேவ ஸம்ஶ்ரயேதீ³ஶம் ஸ யாதி பரமம் பத³ம் ।
த்யக்த்வா புத்ராதி³ஷு ஸ்நேஹம் நி:ஶோகோ நிஷ்பரிக்³ரஹ: ॥ 11.92॥
யஜேச்சாமரணால்லிங்க³ம் விரக்த: பரமேஶ்வரம் ।

யேऽர்சயந்தி ஸதா³லிங்க³ம் த்யக்த்வா போ⁴கா³நஶேஷத: ॥ 11.93॥
ஏகேந ஜந்மநா தேஷாம் த³தா³மி பரமைஶ்வரம் ।
பராத்மந:ஸதா³லிங்க³ம் கேவலம் ஸந்நிரஞ்ஜநம் ॥ 11.94॥ (கேவலம் ரஜதப்ரப⁴ம் ।)
ஜ்ஞாநாத்மகம் ஸர்வக³தம் யோகி³நாம் ஹ்ரு’தி³ஸம்ஸ்தி²தம் ।
யே சாந்யே நியதா ப⁴க்தா பா⁴வயித்வா விதா⁴நத: ॥ 11.95॥
யத்ர க்வசந தல்லிங்க³மர்சயந்தி மஹேஶ்வரம் ।
ஜலே வா வஹ்நிமத்⁴யே வா வ்யோம்நி ஸூர்யேऽத²வாऽந்யத: ॥ 11.96॥
ரத்நாதௌ³ பா⁴வயித்வேஶமர்சயேல்லிங்க³மைஶ்வரம் ।
ஸர்வம் லிங்க³மயம் ஹ்யேதத் ஸர்வம் லிங்கே³ ப்ரதிஷ்டி²தம் ॥ 11.97॥
தஸ்மால்லிங்கே³ऽர்சயேதீ³ஶம் யத்ர க்வசந ஶாஶ்வதம் ।
அக்³நௌ க்ரியாவதாமப்ஸு வ்யோம்நி ஸூர்யே மநீஷிணாம் ॥ 11.98॥
காஷ்டா²தி³ஷ்வேவ மூர்கா²ணாம் ஹ்ரு’தி³லிங்க³ம் து யோகி³நாம் ।
யத்³யநுத்பந்நவிஜ்ஞாநோ விரக்த: ப்ரீதிஸம்யுத: ॥ 11.99॥
யாவஜ்ஜீவம் ஜபேத்³யுக்த: ப்ரணவம் ப்³ரஹ்மணோ வபு: ।
அத²வா ஶதருத்³ரீயம் ஜபேதா³மரணாத்³த்³விஜ: ॥ 11.100॥
ஏகாகீ யதசித்தாத்மா ஸ யாதி பரமம் பத³ம் ।
வஸேச்சாமரணாத்³விப்ரோ வாராணஸ்யாம் ஸமாஹித: ॥ 11.101॥
ஸோऽபீஶ்வரப்ரஸாதே³ந யாதி தத் பரமம் பத³ம் ।
தத்ரோத்க்ரமணகாலேஹிஸர்வேஷாமேவ தே³ஹிநாம்॥ 11.102॥ (தத்ரோத்க்ரமணஜாலே)

த³தா³தி தத் பரம் ஜ்ஞாநம் யேந முச்யதே ப³ந்த⁴நாத் ।
வர்ணாஶ்ரமவிதி⁴ம் க்ரு’த்ஸ்நம் குர்வாணோ மத்பராயண: ॥ 11.103॥
தேநைவ ஜந்மநா ஜ்ஞாநம் லப்³த்⁴வா யாதி ஶிவம் பத³ம் ।
யேऽபி தத்ர வஸந்தீஹ நீசா வா பாபயோநய: ॥ 11.104॥
ஸர்வே தரந்தி ஸம்ஸாரமீஶ்வராநுக்³ரஹாத்³த்³விஜா: ।
கிந்து விக்⁴நா ப⁴விஷ்யந்தி பாபோபஹதசேதஸாம் ॥ 11.105॥
த⁴ர்மாந் ஸமாஶ்ரயேத் தஸ்மாந்முக்தயே நியதம் த்³விஜா: ।
ஏதத்³ரஹஸ்யம் வேதா³நாம் ந தே³யம் யஸ்ய கஸ்ய சித் ॥ 11.106॥

தா⁴ர்மிகாயைவ தா³தவ்யம் ப⁴க்தாய ப்³ரஹ்மசாரிணே ।
வ்யாஸ உவாச ।
இத்யேதது³க்த்வா ப⁴க³வாநாத்மயோக³மநுத்தமம் ॥ 11.107॥
வ்யாஜஹார ஸமாஸீநம் நாராயணமநாமயம் ।
மயைதத்³பா⁴ஷிதம் ஜ்ஞாநம் ஹிதார்த²ம் ப்³ரஹ்மவாதி³நாம் ॥ 11.108॥
தா³தவ்யம் ஶாந்தசித்தேப்⁴ய: ஶிஷ்யேப்⁴யோ ப⁴வதா ஶிவம் ।
உக்த்வைவமர்த²ம் யோகீ³ந்த்³ராநப்³ரவீத்³ப⁴க³வாநஜ: ॥ 11.109॥
ஹிதாய ஸர்வப⁴க்தாநாம் த்³விஜாதீநாம் த்³விஜோத்தமா: ।
ப⁴வந்தோऽபி ஹி மஜ்ஜ்ஞாநம் ஶிஷ்யாணாம் விதி⁴பூர்வகம் ॥ 11.110॥
உபதே³க்ஷ்யந்தி ப⁴க்தாநாம் ஸர்வேஷாம் வசநாந்மம ।
அயம் நாராயணோ யோऽஹமீஶ்வரோ நாத்ர ஸம்ஶய: ॥ 11.111॥
நாந்தரம் யே ப்ரபஶ்யந்தி தேஷாம் தே³யமித³ம் பரம் ।
மமைஷா பரமா மூர்த்திர்நாராயணஸமாஹ்வயா ॥ 11.112॥
ஸர்வபூ⁴தாத்மபூ⁴தஸ்தா² ஶாந்தா சாக்ஷரஸம்ஜ்ஞிதா ।
யே த்வந்யதா² ப்ரபஶ்யந்தி லோகே பே⁴த³த்³ரு’ஶோ ஜநா: ॥ 11.113॥
ந தே முக்திம் ப்ரபஶ்யந்தி ஜாயந்தே ச புந: புந: ।
யே த்வேநம் விஷ்ணுமவ்யக்தம் மாஞ்ச தே³வம் மஹேஶ்வரம் ॥ 11.114॥
ஏகீபா⁴வேந பஶ்யந்தி ந தேஷாம் புநருத்³ப⁴வ: ।
தஸ்மாத³நாதி³நித⁴நம் விஷ்ணுமாத்மாநமவ்யயம் ॥ 11.115॥
மாமேவ ஸம்ப்ரபஶ்யத்⁴வம் பூஜயத்⁴வம் ததை²வ ஹி ।
யேऽந்யதா² மாம் ப்ரபஶ்யந்தி மத்வேவம் தே³வதாந்தரம் ॥ 11.116॥
தே யாந்தி நரகாந் கோ⁴ராந் நாஹம் தேஷு வ்யவஸ்தி²த: ।
மூர்க²ம் வா பண்டி³தம் வாபி ப்³ராஹ்மணம் வா மதா³ஶ்ரயம் ॥ 11.117॥
மோசயாமி ஶ்வபாகம் வா ந நாராயணநிந்த³கம் ।
தஸ்மாதே³ஷ மஹாயோகீ³ மத்³ப⁴க்தை: புருஷோத்தம: ॥ 11.118॥
அர்சநீயோ நமஸ்கார்யோ மத்ப்ரீதிஜநநாய ஹி ।
ஏவமுக்த்வா ஸமாலிங்க்³ய வாஸுதே³வம் பிநாகத்⁴ரு’க் ॥ 11.119॥
அந்தர்ஹிதோऽப⁴வத் தேஷாம் ஸர்வேஷாமேவ பஶ்யதாம் ।

நாராயணோऽபி ப⁴க³வாம்ஸ்தாபஸம் வேஷமுத்தமம் ॥ 11.120॥
ஜக்³ராஹ யோகி³ந:ஸர்வாம்ஸ்த்யக்த்வா வை பரமம் வபு: ।
ஜ்ஞாநம் ப⁴வத்³பி⁴ரமலம் ப்ரஸாதா³த் பரமேஷ்டி²ந: ॥ 11.121॥
ஸாக்ஷாத்³தே³வமஹேஶஸ்ய ஜ்ஞாநம் ஸம்ஸாரநாஶநம் ।
க³ச்ச²த்⁴வம் விஜ்வரா:ஸர்வே விஜ்ஞாநம் பரமேஷ்டி²ந: ॥ 11.122॥
ப்ரவர்த்தயத்⁴வம் ஶிஷ்யேப்⁴யோ தா⁴ர்மிகேப்⁴யோ முநீஶ்வரா: ।
இத³ம் ப⁴க்தாய ஶாந்தாய தா⁴ர்மிகாயாஹிதாக்³நயே ॥ 11.123॥
விஜ்ஞாநமைஶ்வரம் தே³யம் ப்³ராஹ்மணாய விஶேஷத: ।
ஏவமுக்த்வா ஸ விஶ்வாத்மா யோகி³நாம் யோக³வித்தம: ॥ 11.124॥
நாராயணோ மஹாயோகீ³ ஜகா³மாத³ர்ஶநம் ஸ்வயம் ।
தேऽபி தே³வாதி³தே³வேஶம் நமஸ்க்ரு’த்ய மஹேஶ்வரம் ॥ 11.125॥
நாராயணம் ச பூ⁴தாதி³ம் ஸ்வாநி ஸ்தா²நாநி லேபி⁴ரே ।
ஸநத்குமாரோ ப⁴க³வாந் ஸம்வர்த்தாய மஹாமுநி: ॥ 11.126॥
த³த்தவாநைஶ்வரம் ஜ்ஞாநம் ஸோऽபி ஸத்யவ்ரதாய து ।
ஸநந்த³நோऽபி யோகீ³ந்த்³ர: புலஹாய மஹர்ஷயே ॥ 11.127॥
ப்ரத³தௌ³ கௌ³தமாயாத² புலஹோऽபி ப்ரஜாபதி: ।
அங்கி³ரா வேத³விது³ஷே ப⁴ரத்³வாஜாய த³த்தவாந் ॥ 11.128॥
ஜைகீ³ஷவ்யாய கபிலஸ்ததா² பஞ்சஶிகா²ய ச ।
பராஶரோऽபி ஸநகாத் பிதா மே ஸர்வதத்த்வத்³ரு’க் ॥ 11.129॥
லேபே⁴ தத்பரமம் ஜ்ஞாநம் தஸ்மாத்³வால்மீகிராப்தவாந் ।
மமோவாச புரா தே³வ:ஸதீதே³ஹப⁴வாங்க³ஜ: ॥ 11.130॥
வாமதே³வோ மஹாயோகீ³ ருத்³ர: கில பிநாகத்⁴ரு’க் ।
நாராயணோऽபி ப⁴க³வாந் தே³வகீதநயோ ஹரி: ॥ 11.131॥
அர்ஜுநாய ஸ்வயம் ஸாக்ஷாத் த³த்தவாநித³முத்தமம் ।
யதா³ஹம் லப்³த⁴வாந் ருத்³ராத்³வாமதே³வாத³நுத்தமம் ॥ 11.132॥
விஶேஷாத்³கி³ரிஶே ப⁴க்திஸ்தஸ்மாதா³ரப்⁴ய மேऽப⁴வத் ।
ஶரண்யம் ஶரணம் ருத்³ரம் ப்ரபந்நோऽஹம் விஶேஷத: ॥ 11.133॥

பூ⁴தேஶம் கி³ரஶம் ஸ்தா²ணும் தே³வதே³வம் த்ரிஶூலிநம் ।
ப⁴வந்தோऽபி ஹி தம் தே³வம் ஶம்பு⁴ம் கோ³வ்ரு’ஷவாஹநம் ॥ 11.134॥
ப்ரபத்³யந்தாம் ஸபத்நீகா:ஸபுத்ரா: ஶரணம் ஶிவம் ।
வர்த்தத்⁴வம் தத்ப்ரஸாதே³ந கர்மயோகே³ந ஶங்கரம் ॥ 11.135॥
பூஜயத்⁴வம் மஹாதே³வ கோ³பதிம் வ்யாலபூ⁴ஷணம் ।
ஏவமுக்தே புநஸ்தே து ஶௌநகாத்³யா மஹேஶ்வரம் ॥ 11.136॥
ப்ரணேமு: ஶாஶ்வதம் ஸ்தா²ணும் வ்யாஸம் ஸத்யவதீஸுதம் ।
அப்³ருவந் ஹ்ரு’ஷ்டமநஸ: க்ரு’ஷ்ணத்³வைபாயநம் ப்ரபு⁴ம் ॥ 11.137॥
ஸாக்ஷாத்³தே³வம் ஹ்ரு’ஷீகேஶம் ஸர்வலோகமஹேஶ்வரம் ।
ப⁴வத்ப்ரஸாதா³த³சலா ஶரண்யே கோ³வ்ரு’ஷத்⁴வஜே ॥ 11.138॥
இதா³நீம் ஜாயதே ப⁴க்திர்யா தே³வைரபி து³ர்லபா⁴ ।
கத²யஸ்வ முநிஶ்ரேஷ்ட² கர்மயோக³மநுத்தமம் ॥ 11.139॥
யேநாஸௌ ப⁴க³வாநீஶ:ஸமாராத்⁴யோ முமுக்ஷுபி:⁴ ।
த்வத்ஸந்நிதா⁴வேவ ஸூத: ஶ‍்ரு’ணோது ப⁴க³வத்³வச: ॥ 11.140॥
தத்³வச்சாகி²லலோகாநாம் ரக்ஷணம் த⁴ர்மஸங்க்³ரஹம் ।
யது³க்தம் தே³வதே³வேந விஷ்ணுநா கூர்மரூபிணா ॥ 11.141॥
ப்ரு’ஷ்டேந முநிபி:⁴ பூர்வம் ஶக்ரேணாம்ரு’தமந்த²நே ।
ஶ்ருத்வா ஸத்யவதீஸூநு: கர்மயோக³ம் ஸநாதநம் ॥ 11.142॥
முநீநாம் பா⁴ஷிதம் க்ரு’த்ஸ்நம் ப்ரோவாச ஸுஸமாஹித: ।
ய இமம் பட²தே நித்யம் ஸம்வாத³ம் க்ரு’த்திவாஸஸ: ॥ 11.143॥
ஸநத்குமாரப்ரமுகை:²ஸர்வபாபை: ப்ரமுச்யதே ।
ஶ்ராவயேத்³வா த்³விஜாந் ஶுத்³தா⁴ந் ப்³ரஹ்மசர்யபராயணாந் ॥ 11.144॥
யோ வா விசாரயேத³ர்த²ம் ஸ யாதி பரமாம் க³திம் ।
யஶ்சைதச்ச்²ரு’ணுயாந்நித்யம் ப⁴க்தியுக்தோ த்³ரு’ட⁴வ்ரத: ॥ 11.145॥
ஸர்வபாபவிநிர்முக்தோ ப்³ரஹ்மலோகே மஹீயதே ।
தஸ்மாத் ஸர்வப்ரயத்நேந படி²தவ்யோ மநீஷிபி: ⁴ ॥ 11.146॥
ஶ்ரோதவ்யஶ்சாத² மந்தவ்யோ விஶேஷாத்³ப்³ராஹ்மணை:ஸதா³ ॥ 11.147॥

இதி ஶ்ரீகூர்மபுராணே ஷட்ஸாஹஸ்ர்யாம் ஸம்ஹிதாயாமுபரிவிபா⁴கே³
(ஈஶ்வரகீ³தாஸு) ஏகாத³ஶோऽத்⁴யாய: ॥ 11॥

